
ಸೂತಗೀತಾಯಾಂ ಸೂತಗೀತಿರ್ನಾಮ ಪ್ರಥಮೋಽಧ್ಯಾಯಃ .. 1 ..

ಅಥ ದ್ವಿತೀಯೋಽಧ್ಯಾಯಃ ..
2. ಆತ್ಮನಾ ಸೃಷ್ಟಿಕಥನಂ .

ಸೂತ ಉವಾಚ -

ಬಹುನೋಕ್ತೇನ ಕಿಂ ಜೀವಾಸ್ತ್ರಿಮೂರ್ತೀನಾಂ ವಿಭೂತಯಃ .
ವರಿಷ್ಠಾ ಹಿ ವಿಭೂತಿಭ್ಯಸ್ತೇ ವರಿಷ್ಠಾ ನ ಸಂಶಯಃ .. 70..
ತೇಷು ರುದ್ರೋ ವರಿಷ್ಠಶ್ಚ ತತೋ ಮಾಯೀ ಪರಃ ಶಿವಃ .
ಮಾಯಾವಿಶಿಷ್ಟಾತ್ಸರ್ವಜ್ಞಃ ಸಾಂಬಃ ಸತ್ಯಾದಿಲಕ್ಷಣಃ .. 71..
ವರಿಷ್ಠೋ ಮುನಯಃ ಸಾಕ್ಷಾಚ್ಛಿವೋ ನಾತ್ರ ವಿಚಾರಣಾ .

ಶಿವಾದ್ವರಿಷ್ಠೋ ನೈವಾಸ್ತಿ ಮಯಾ ಸತ್ಯಮುದೀರಿತಂ .. 72..

ಶಿವಸ್ವರೂಪಮಾಲೋಡ್ಯ ಪ್ರವದಾಮಿ ಸಮಾಸತಃ .
ಶಿವಾದನ್ಯತಯಾ ಭಾತಂ ಶಿವ ಏವ ನ ಸಂಶಯಃ .. 73..
ಶಿವಾದನ್ಯತಯಾ ಭಾತಂ ಶಿವಂಯೋ ವೇದ ವೇದತಃ .
ಸ ವೇದ ಪರಮಂ ತತ್ತ್ವಂ ನಾಸ್ತಿ ಸಂಶಯಕಾರಣಂ .. 74..

ಯಃ ಶಿವಃ ಸಕಲಂ ಸಾಕ್ಷಾದ್ವೇದ ವೇದಾಂತವಾಕ್ಯತಃ .
ಸ ಮುಕ್ತೋ ನಾತ್ರ ಸಂದೇಹಃ ಸತ್ಯಮೇವ ಮಯೋದಿತಂ .. 75..

ಭಾಸಮಾನಮಿದಂ ಸರ್ವಂ ಭಾನಮೇವೇತಿ ವೇದಯಃ .
ಸ ಭಾನರೂಪಂ ದೇವೇಶಂ ಯಾತಿ ನಾತ್ರ ವಿಚಾರಣಾ .. 76..

ಪ್ರತೀತಮಖಿಲಂ ಶಂಭುಂ ತರ್ಕತಶ್ಚ ಪ್ರಮಾಣತಃ .
ಸ್ವಾನುಭೂತ್ಯಾ ಚಯೋ ವೇದ ಸ ಏವ ಪರಮಾರ್ಥವಿತ್ .. 77..

ಜಗದ್ರೂಪತಯಾ ಪಶ್ಯನ್ನಪಿ ನೈವ ಪ್ರಪಶ್ಯತಿ .

ಪ್ರತೀತಮಖಿಲಂ ಬ್ರಹ್ಮ ಸಂಪಶ್ಯನ್ನ ಹಿ ಸಂಶಯಃ .. 78..
ಪ್ರತೀತಮಪ್ರತೀತಂ ಚ ಸದಸಚ್ಚ ಪರಃ ಶಿವಃ .
ಇತಿ ವೇದಾಂತವಾಕ್ಯಾನಾಂ ನಿಷ್ಠಾಕಾಷ್ಠಾ ಸುದುರ್ಲಭಾ .. 79..

ಇತಿ ಸಕಲಂ ಕೃಪಯಾ ಮಯೋದಿತಂ ವಃ
ಶ್ರುತಿವಚಸ ಕಥಿತಂಯಥಾ ತಥೈವ .

ಯದಿ ಹೃದಯೇ ನಿಹಿತಂ ಸಮಸ್ತಮೇತ-
ತ್ಪರಮಗತಿರ್ಭವತಾಮಿಹೈವ ಸಿದ್ಧಾ .. 80..
..ಇತಿ ಶ್ರೀಸೂತಸಂಹಿತಾಯಾಂಯಜ್ಞವೈಭವಖಂಡಸ್ಯೋಪರಿಭಾಗೇ
ಸೂತಗೀತಾಯಾಂ ಆತ್ಮನಾ ಸೃಷ್ಟಿಕಥನಂ ನಾಮ ದ್ವಿತೀಯೋಽಧ್ಯಾಯಃ .. 2..

ಅಥ ತೃತೀಯೋಽಧ್ಯಾಯಃ .
3.ಸಾಮಾನ್ಯಸೃಷ್ಟಿಕಥನಂ .

ಸೂತ ಉವಾಚ -

ಶಿವಾತ್ಸತ್ಯಪರಾನಂದಪ್ರಕಾಶೈಕಸ್ವಲಕ್ಷಣಾತ್ .

ಆವಿರ್ಭೂತಮಿದಂ ಸರ್ವಂ ಚೇತನಾಚೇತನಾತ್ಮಕಂ .. 1..

ಅದ್ವಿತೀಯೋಽವಿಕಾರೀ ಚ ನಿರ್ಮಲಃ ಸ ಶಿವಃ ಪರಃ .
ತಥಾಽಪಿ ಸೃಜತಿ ಪ್ರಾಜ್ಞಾಃ ಸರ್ವಮೇತಚ್ಚರಾಚರಂ .. 2..

ಮಣಿಮನ್ರೌಷಧಾದೀನಾಂ ಸ್ವಭಾವೋಽಪಿ ನ ಶಕ್ಯತೇ .
ಕಿಮು ವಕ್ತವ್ಯಮಾಶ್ಚರ್ಯಂ ವಿಭೋರಸ್ಯ ಪರಾತ್ಮನಃ .. 3..
ಶ್ರುತಿಃ ಸನಾತನೀ ಸಾಧ್ವೀ ಸರ್ವಮಾನೋತ್ತಮೋತ್ತಮಾ .

ಪ್ರಾಹ ಚಾದ್ವೈತನೈರ್ಮಲ್ಯಂ ನಿರ್ವಿಕಾರತ್ವಮಾತ್ಮನಃ .. 4..
ಸರ್ಗಸ್ಥಿತ್ಯಂತಮಪ್ಯಾಹ ಚೇತನಾಚೇತನಸ್ಯ ಚ .

ಅತೀಂದ್ರಿಯಾರ್ಥವಿಜ್ಞಾನೇ ಮಾನಂ ನಃ ಶ್ರುತಿರೇವ ಹಿ .. 5..

ಶ್ರುತ್ಯೈಕಗಮ್ಯೇ ಸೂಕ್ಷ್ಮಾರ್ಥೇ ಸ ತರ್ಕಃ ಕಿಂ ಕರಿಷ್ಯತಿ .

ಮಾನಾನುಗ್ರಾಹಕಸ್ತರ್ಕೋ ನ ಸ್ವತಂತ್ರಃ ಕದಾಚನ .. 6..

ಶ್ರುತಿಃ ಸನಾತನೀ ಶಂಭೋರಭಿವ್ಯಕ್ತಾ ನ ಸಂಶಯಃ .
ಶಂಕರೇಣ ಪ್ರಣೀತೇತಿ ಪ್ರವದಂತ್ಯಪರೇ ಜನಾಃ .. 7..
ಯದಾ ಸಾಽನಾದಿಭೂತೈವ ತದಾ ಮಾನಮತೀವ ಸಾ .

ಸ್ವತಶ್ಚ ಪರತೋ ದೋಷೋ ನಾಸ್ತಿ ಯಸ್ಮಾದ್ದ್ವಿಜರ್ಷಭಾಃ .. 8..
ಸ್ವತೋ ದೋಷೋ ನ ವೇದಸ್ಯ ವಿದ್ಯತೇ ಸೂಕ್ಷ್ಮದರ್ಶನೇ .
ಅಸ್ತಿ ಚೇದ್ವ್ಯವಹಾರಸ್ಯ ಲೋಪ ಏವ ಪ್ರಸಜ್ಯತೇ .. 9..
ಪರತಶ್ಚ ನ ದೋಷೋಽಸ್ತಿ ಪರಸ್ಯಾಭಾವತೋ ದ್ವಿಜಾಃ .
ಸ್ವತೋ ದುಷ್ಟೋಽಪಿ ಶಬ್ದಸ್ತು ಮಾನಮೇವಾಽಽಪ್ತಸಂಗಮಾತ್ .. 10..

ಇತಿ ವಾರ್ತಾಽಪಿ ವಾರ್ತೈವ ಮುನೀಂದ್ರಾಃ ಸೂಕ್ಷ್ಮದರ್ಶನೇ .
ಸ್ವತೋ ದುಷ್ಟಃ ಕಥಂ ಮಾನಂ ಭವತ್ಯನ್ಯಸ್ಯ ಸಂಗಮಾತ್ .. 11..

ಯತ್ಸಂಬಂಧೇನಯೋ ಭಾವೋ ಯಸ್ಯ ಪ್ರಾಜ್ಞಾಃ ಪ್ರಸಿದ್ಧ್ಯತಿ .

ಸ ತಸ್ಯ ಭ್ರಾಂತಿರೇವ ಸ್ಯಾನ್ನ ಸ್ವಭಾವಃ ಕಥಂಚನ .. 12..

ಜಪಾಕುಸುಮಲೌಹಿತ್ಯಂ ವಿಭಾತಿ ಸ್ಫಟಿಕೇ ಭೃಶಂ .

ತಥಾಽಪಿ ತಸ್ಯ ಲೌಹಿತ್ಯಂ ಭ್ರಾಂತಿರೇವ ನ ವಾಸ್ತವಂ .. 13..

ವಹ್ನಿಪಾಕಜಲೌಹಿತ್ಯಮಿಷ್ಟಕಾಯಾಂ ನ ವಾಸ್ತವಂ .

ಲೌಹಿತ್ಯಂ ತೈಜಸಾಂಶಸ್ತು ನೇಷ್ಟಕಾಯಾ ನಿರೂಪಣೇ .. 14..
ಅನ್ಯತ್ರಾನ್ಯಸ್ಯ ಧರ್ಮಸ್ತು ಪ್ರತೀತೋ ವಿಭ್ರಮೋ ಮತಃ .
ಆಪ್ತಾಪೇಕ್ಷೀ ತು ಶಬ್ದಸ್ತು ಪ್ರಾಮಾಣ್ಯಾಯ ನ ಸರ್ವಥಾ .. 15..

ಅನಾಪ್ತಯೋಗಾಚ್ಛಬ್ದಸ್ಯ ಪ್ರಾಮಾಣ್ಯಂ ಮುನಿಪುಂಗವಾಃ .
ಸ್ವತಃಸಿದ್ಧಂ ತಿರೋಭೂತಂ ಸ್ವನಾಶಾಯ ಹಿ ಕೇವಲಂ .. 16..

ಯದಾ ಸಾ ಶಂಕಏರೇಣೋಕ್ತಾ ತದಾಽಪಿ ಶ್ರುತಿರಾಸ್ತಿಕಾಃ .
ಪ್ರಮಾಣಂ ಸುತರಾಮಾಪ್ತತಮ ಏವಮಹೇಶ್ವರಃ .. 17..
ಸರ್ವದೋಷವಿಹೀನಸ್ಯ ಮಹಾಕಾರುಣಿಕಸ್ಯ ಚ .

ಸರ್ವಜ್ಞಸ್ಯೈವ ಶುದ್ಧಸ್ಯ ಕಥಂ ದೋಷಃ ಪ್ರಕಲ್ಪ್ಯತೇ .. 18..
ಸರ್ವದೋಷವಿಶಿಷ್ಟಸ್ಯ ನಿರ್ಘೃಣಸ್ಯ ದುರಾತ್ಮನಃ .
ಅಲ್ಪಜ್ಞಸ್ಯ ಚ ಜೀವಸ್ಯ ದೃಷ್ಟಾಽನಾಪ್ತಿರ್ಹಿ ಸತ್ತಮಾಃ .. 19..
ಯಸ್ಯ ಸ್ಮರಣಮಾತ್ರೇಣ ಸಮಲೋ ನಿರ್ಮಲೋ ಭವೇತ್ .

ಬ್ರೂತ ಸತ್ಯತಪೋನಿಷ್ಠಾಃ ಕಥಂ ಸ ಮಲಿನೋ ಭವೇತ್ .. 20..

ಅತಃ ಪಕ್ಷದ್ವಯೇನಾಪಿ ವೇದೋ ಮಾನಂ ನ ಸಂಶಯಃ .
ವೇದೋಽನಾದಿಃ ಶಿವಸ್ತಸ್ಯ ವ್ಯಂಜಕಃ ಪರಮಾರ್ಥತಃ .. 21..
ಅಭಿವ್ಯಕ್ತಿಮಪೇಕ್ಷ್ಯೈವ ಪ್ರಣೇತೇತ್ಯುಚ್ಯತೇ ಶಿವಃ .
ತಸ್ಮಾದ್ವೇದೋಪದಿಷ್ಟಾರ್ಥೋ ಯಥಾರ್ಥೋ ನಾತ್ರ ಸಂಶಯಃ .. 22..
ಇಹ ತಾವನ್ಮಯಾ ಪ್ರೋಕ್ತಮದ್ವಿತೀಯಃ ಪರಃ ಶಿವಃ .
ತಥಾಽಪಿ ತೇನ ಸಕಲಂ ನಿರ್ಮಿತಂ ತತ್ಸ ಏವ ಹಿ .. 23..

ಚಿತ್ಸ್ವರೂಪಃ ಶಿವಶ್ಚೇತ್ಯಂ ಜಗತ್ಸರ್ವಂ ಚರಾಚರಂ .

ತಥಾ ಸತಿ ವಿರುದ್ಧಂ ತಜ್ಜಗಚ್ಛಂಭುಃ ಕಥಂ ಭವೇತ್ .. 24..

ಇತ್ಯೇವಮಾದಿಚೋದ್ಯಸ್ಯ ದ್ವಿಜೇಂದ್ರಾ ನಾಸ್ತಿ ಸಂಭವಃ .
ಯತ್ರ ವೇದವಿರೋಧಃ ಸ್ಯಾತ್ತತ್ರ ಚೋದ್ಯಸ್ಯ ಸಂಭವಃ .. 25..
ಚೋದನಾಲಕ್ಷಣೇ ಧರ್ಮೇ ನಯಥಾ ಚೋದ್ಯಸಂಭವಃ .
ತಥಾ ನ ಚೋದನಾಗಮ್ಯೇ ಶಿವೇ ಚೋದ್ಯಸ್ಯ ಸಂಭವಃ .. 26..
ಬಾಧ್ಯಬಾಧಕಭಾವಸ್ತು ವ್ಯಾಧಿಭೇಷಜಯೋರ್ಯಥಾ .

ಶಾಸ್ತ್ರೇಣ ಗಮ್ಯತೇ ತದ್ವದಯಮರ್ಥೋಽಪಿ ನಾನ್ಯತಃ .. 27..
ಈಶ್ವರಸ್ಯ ಸ್ವರೂಪೇ ಚ ಜಗತ್ಸರ್ಗಾದಿಷು ದ್ವಿಜಾಃ .
ಅತೀಂದ್ರಿಯಾರ್ಥೇಷ್ವನ್ಯೇಷು ಮಾನಂ ನಃ ಶ್ರುತಿರೇವ ಹಿ .. 28..

ಅಥವಾ ದೇವದೇವಸ್ಯ ಸರ್ವದುರ್ಘಟಕಾರಿಣೀ .
ಶಕ್ತಿರಸ್ತಿ ತಯಾ ಸರ್ವಂ ಘಟತೇ ಮಾಯಯಾಽನಘಾಃ .. 29..
ಪ್ರತೀತಿಸಿದ್ಧಾ ಸಾ ಮಾಯಾ ತತ್ತ್ವತೋಽತ್ರ ನ ಸಂಶಯಃ .
ತಯಾ ದುರ್ಘಟಕಾರಿಣ್ಯಾ ಸರ್ವಂ ತಸ್ಯೋಪಪದ್ಯತೇ .. 30..
ಸಾ ತಿಷ್ಠತು ಮಹಾಮಾಯಾ ಸರ್ವದುರ್ಘಟಕಾರಿಣೀ .
ವೇದಮಾನೇನ ಸಂಸಿದ್ಧಂ ಸರ್ವಂ ತದ್ಗ್ರಾಹ್ಯಮೇವ ಹಿ .. 31..

ಚೋದ್ಯಾನರ್ಹೇ ತು ವೇದಾರ್ಥೇ ಚೋದ್ಯಂ ಕುರ್ವನ್ ಪತತ್ಯಧಃ .

ಅತಃ ಸರ್ವಂ ಪರಿತ್ಯಜ್ಯ ವೇದಮೇಕಂ ಸಮಾಶ್ರಯೇತ್ .. 32..

ರೂಪಾವಲೋಕನೇ ಚಕ್ಷುರ್ಯಥಾಽಸಾಧಾರಣಂ ಭವೇತ್ .

ತಥಾ ಧರ್ಮಾದಿವಿಜ್ಞಾನೇ ವೇದೋಽಸಾಧಾರಣಃ ಪರಃ .. 33..
ರೂಪಾವಲೋಕನಸ್ಯೇದಂ ಯಥಾ ಘ್ರಾಣಂ ನ ಕಾರಣಂ .

ತಥಾ ಧರ್ಮಾದಿಬುದ್ಧೇಸ್ತು ದ್ವಿಜಾಸ್ತರ್ಕೋ ನ ಕಾರಣಂ .. 34..

ತಸ್ಮಾದ್ವೇದೋದಿತೇನೈವ ಪ್ರಕಾರೇಣ ಮಹೇಶ್ವರಃ .
ಅದ್ವಿತೀಯಃ ಸ್ವಯಂ ಶುದ್ಧಸ್ತಥಾಽಪೀದಂ ಜಗತ್ತತಃ .. 35..
ಆವಿರ್ಭೂತಂ ತಿರೋಭೂತಂ ಸ ಏವ ಸಕಲಂ ಜಗತ್ .

ವೈಭವಂ ತಸ್ಯ ವಿಜ್ಞಾತುಂ ನ ಶಕ್ಯಂ ಭಾಷಿತುಂ ಮಯಾ .. 36..

ಸ ಏವ ಸಾಹಸೀ ಸಾಕ್ಷಾತ್ಸರ್ವರೂಪತಯಾ ಸ್ಥಿತಃ .
ಪರಿಜ್ಞಾತುಂ ಚ ವಕ್ತುಂ ಚ ಸಮರ್ಥೋ ನಾಪರಃ ಪುಮಾನ್ .. 37..

ಯಥಾಽಯಃ ಪಾವಕೇನೇದ್ಧಂ ಭಾತೀವ ದಹತೀವ ಚ .

ತಥಾ ವೇದಃ ಶಿವೇನೇದ್ಧಃ ಸರ್ವಂ ವಕ್ತೀವ ಭಾಸತೇ .. 38..
ಅಯೋಽವಯವಸಂಕ್ರಾಂತೋ ಯಥಾ ದಹತಿ ಪಾವಕಃ .
ತಥಾ ವೇದೇಷು ಸಂಕ್ರಾಂತಃ ಶಿವಃ ಸರ್ವಾರ್ಥಸಾಧಕಃ .. 39..
ತಥಾಽಪಿ ವೇದರಹಿತಃ ಸ್ವಯಂ ಧರ್ಮಾದಿವಸ್ತುನಿ .

ನ ಪ್ರಮಾಣಂ ವಿನಾ ತೇನ ವೇದೋಽಪಿ ದ್ವಿಜಪುಂಗವಾಃ .. 40 ..

ತಸ್ಮಾದ್ವೇದೋ ಮಹೇಶೇದ್ಧಃ ಪ್ರಮಾಣಂ ಸರ್ವವಸ್ತುನಿ .

ಅನ್ಯಥಾ ನ ಜಡಃ ಶಬ್ದೋಽತೀಂದ್ರಿಯಾರ್ಥಸ್ಯ ಸಾಧಕಃ .. 41..
ಮೇರುಪಾರ್ಶ್ವೇ ತಪಸ್ತಪ್ತ್ವಾ ದೃಷ್ಟ್ವಾ ಶಂಭುಂ ಜಗದ್ಗುರುಂ .

ಅಯಮರ್ಥೋ ಮಯಾ ಜ್ಞಾತಸ್ತತಸ್ತಸ್ಯ ಪ್ರಸಾದತಃ .. 42..
ತದಾಜ್ಞಯೈವ ವಿಪ್ರೇಂದ್ರಾಃ ಸಂಹಿತೇಯಂ ಮಯೋದಿತಾ .

ಅಹಂ ಕ್ಷುದ್ರೋಽಪಿಯುಷ್ಮಾಕಂ ಮಹತಾಮಪಿ ದೇಶಿಕಃ .. 43..
ಅಭವಂ ಸಾ ಶಿವಸ್ಯಾಽಽಜ್ಞಾ ಲಂಘನೀಯಾ ನ ಕೇನಚಿತ್ .

ಶಿವಸ್ಯಾಽಽಜ್ಞಾಬಲಾದ್ವಿಷ್ಣುರ್ಜಾಯತೇ ಮ್ರಿಯತೇಽಪಿ ಚ .. 44..

ಬ್ರಹ್ಮಾ ಸರ್ವಜಗತ್ಕರ್ತಾ ವಿರಾಟ್ಸಮ್ರಾಟ್ಸ್ವರಾಡಪಿ .

ಖರೋಷ್ಟ್ರತರವಃ ಕ್ಷುದ್ರಾ ಬ್ರಹ್ಮವಿಷ್ಣ್ವಾದಯೋಽಭವನ್ .. 45..

ತಸ್ಮಾದ್ ಗುರುತ್ವಂ ಮೇ ವಿಪ್ರಾ ಯುಜ್ಯತೇ ನ ಹಿ ಸಂಶಯಃ .
ಶಿಷ್ಯತ್ವಂ ಚಾಪಿಯುಷ್ಮಾಕಂ ಸ್ವತಂತ್ರಃ ಖಲು ಶಂಕರಃ .. 46..
ಮಹಾದೇವಸ್ಯ ಭಕ್ತಾಶ್ಚ ತದ್ಭಕ್ತಾ ಅಪಿ ದೇಹಿನಃ .
ಸ್ವತಂತ್ರಾ ವೇದವಿಚ್ಛ್ರೇಷ್ಠಾಃ ಕಿಂ ಪುನಃ ಸ ಮಹೇಶ್ವರಃ .. 47..

ಸ್ವಾತಂತ್ರ್ಯಾದ್ಧಿ ಶಿವೇನೈವ ವಿಷಂ ಭುಕ್ತಂ ವಿನಾಽಮೃತಂ .

ಬ್ರಹ್ಮಣಶ್ಚ ಶಿರಶ್ಛಿನ್ನಂ ವಿಷ್ಣೋರಪಿ ತಥೈವ ಚ .. 48..

ಸ್ವಾತಂತ್ರ್ಯಾದ್ಧಿ ಕೃತಂ ತೇನ ಮುನೀಂದ್ರಾ ಬ್ರಹ್ಮವಾದಿನಃ .
ತತ್ಪ್ರಸಾದಾನ್ಮಯಾ ಸರ್ವಂ ವಿದಿತಂ ಕರಬಿಲ್ವವತ್ .. 49..

ಪ್ರಸಾದಬಲತಃ ಸಾಕ್ಷಾತ್ಸತ್ಯಾರ್ಥಃ ಕಥಿತೋ ಮಯಾ .

ಪ್ರಸಾದೇನ ವಿನಾ ವಕ್ತುಂ ಕೋ ವಾ ಶಕ್ತೋ ಮುನೀಶ್ವರಾಃ .. 50..
ತಸ್ಮಾತ್ಸರ್ವಂ ಪರಿತ್ಯಜ್ಯ ಶ್ರದ್ಧಯಾ ಪರಯಾ ಸಹ .

ಮದುಕ್ತಂ ಪರಮಾದ್ವೈತಂ ವಿದ್ಯಾದ್ವೇದೋದಿತಂ ಬುಧಃ .. 51..
ವಿಜ್ಞಾನೇನ ವಿನಾಽನ್ಯೇನ ನಾಸ್ತಿ ಮುಕ್ತಿರ್ನ ಸಂಶಯಃ .
ಅತೋ ಯೂಯಮಪಿ ಪ್ರಾಜ್ಞಾ ಭವತಾದ್ವೈತವಾದಿನಃ .. 52..
ಪರಮಾದ್ವೈತವಿಜ್ಞಾನಂ ಸಿದ್ಧಂ ಸ್ವಾನುಭವೇನ ಚ .

ಶ್ರುತಿಸ್ಮೃತಿಪುರಾಣಾದ್ಯೈಸ್ತರ್ಕೈರ್ವೇದಾನುಸಾರಿಭಿಃ .. 53..
ಪರಮಾದ್ವೈತವಿಜ್ಞಾನಮೇವ ಗ್ರಾಹ್ಯಂ ಯಥಾಸ್ಥಿತಂ .

ನಾನ್ಯತರ್ಕೈಶ್ಚ ಹಂತವ್ಯಮಿದಮಾಮ್ನಾಯವಾಕ್ಯಜಂ .. 54..

ವಿನೈವ ಪರಮಾದ್ವೈತಂ ಭೇದಂ ಕೇಚನಮೋಹಿತಾಃ .
ಕಲ್ಪಯಂತಿ ತದಾ ಶಂಭುಃ ಸದ್ವಿತೀಯೋ ಭವಿಷ್ಯತಿ .. 55..

ಆಮ್ನಾಯಾರ್ಥಂ ಮಹಾದ್ವೈತಂ ನೈವ ಜಾನಂತಿಯೇ ಜನಾಃ .
ವೇದಸಿದ್ಧಂ ಮಹಾದ್ವೈತಂ ಕೋ ವಾ ವಿಜ್ಞಾತುಮರ್ಹತಿ .. 56..

ಭಿನ್ನಾಭಿನ್ನತಯಾ ದೇವಂ ಪರಮಾದ್ವೈತಲಕ್ಷಣಂ .

ಕಲ್ಪಯಂತಿ ಮಹಾಮೋಹಾತ್ಕೇಚಿತ್ತಚ್ಚ ನ ಸಂಗತಂ .. 57..

ಭೇದಾಭೇದೇಽಪಿ ಭೇದಾಂಶೋ ಮಿಥ್ಯಾ ಭವತಿ ಸತ್ತಮಾಃ .
ಭೇದಾನಿರೂಪಣಾದೇವ ಧರ್ಮ್ಯಾದೇರನಿರೂಪಣಾತ್ .. 58..

ತಸ್ಮಾನ್ನಾಸ್ತೀಶ್ವರಾದನ್ಯತ್ಕಿಂಚಿದಪ್ಯಾಸ್ತಿಕೋತ್ತಮಾಃ .
ದ್ವಿತೀಯಾದ್ವೈ ಭಯಂ ಜಂತೋರ್ಭವತೀತ್ಯಾಹ ಹಿ ಶ್ರುತಿಃ .. 59..
ಕೋಮೋಹಸ್ತತ್ರ ಕಃ ಶೋಕ ಏಕತ್ವಮನುಪಶ್ಯತಃ .
ಇತಿ ಚಾಽಽಹ ಹಿ ಸಾ ಸಾಧ್ವೀ ಶ್ರುತಿರದ್ವೈತಮಾಸ್ತಿಕಾಃ .. 60..
ಏಕತ್ವಮೇವ ವಾಕ್ಯಾರ್ಥೋ ನಾಪರಃ ಪರಮಾಸ್ತಿಕಾಃ .
ಸ್ತುತಿನಿಂದೇ ವಿರುಧ್ಯೇತೇ ಭೇದೋ ಯದಿ ವಿವಕ್ಷಿತಃ .. 61..
ಅತೀವ ಶುದ್ಧಚಿತ್ತಾನಾಂ ಕೇವಲಂ ಕರುಣಾಬಲಾತ್ .

ಪರಮಾದ್ವೈತಮಾಮ್ನಾಯಾತ್ಪ್ರಭಾತಿ ಶ್ರದ್ಧಯಾ ಸಹ .. 62..

ಶಿವಭಟ್ಟಾರಕಸ್ಯೈವ ಪ್ರಸಾದೇ ಪುಷ್ಕಲೇ ಸತಿ .

ಪರಮಾದ್ವೈತಮಾಭಾತಿಯಥಾವನ್ನಾನ್ಯಹೇತುನಾ .. 63..

ನ ಭಾತಿ ಪರಮಾದ್ವೈತಂ ಪ್ರಸಾದರಹಿತಸ್ಯ ತು .
ದುರ್ಲಭಃ ಖಲು ದೇವಸ್ಯ ಪ್ರಸಾದಃ ಪರಮಾಸ್ತಿಕಾಃ .. 64..
ಅತಶ್ಚ ವೇದೋದಿತವರ್ತ್ಮನೈವ
ವಿಹಾಯ ವಾದಾಂತರಜನ್ಮಬುದ್ಧಿಂ .

ವಿಮುಕ್ತಿಕಾಮಃ ಪರಮಾದ್ವಿತೀಯಂ
ಸಮಾಶ್ರಯೇದೇವ ಶಿವಸ್ವರೂಪಂ .. 65..

..ಇತಿ ಶ್ರೀಸೂತಸಂಹಿತಾಯಾಂಯಜ್ಞವೈಭವಖಂಡಸ್ಯೋಪರಿಭಾಗೇ
ಸೂತಗೀತಾಯಾಂ ಸಾಮಾನ್ಯಸೃಷ್ಟಿಕಥನಂ ನಾಮ ತೃತೀಯೋಽಧ್ಯಾಯಃ .. 3..

ಅಥ ಚತುರ್ಥೋಽಧ್ಯಾಯಃ .
4.ವಿಶೇಷಸೃಷ್ಟಿಕಥನಂ .

ಸೂತ ಉವಾಚ -

ಈಶ್ವರೋ ಜಗತಃ ಕರ್ತಾ ಮಾಯಯಾ ಸ್ವೀಯಯಾ ಪುರಾ .

ಅಭೇದೇನ ಸ್ಥಿತಃ ಪೂರ್ವಕಲ್ಪವಾಸನಯಾನ್ವಿತಃ .. 1..
ಕಾಲಕರ್ಮಾನುಗುಣ್ಯೇನ ಸ್ವಾಭಿನ್ನಸ್ವೀಯಮಾಯಯಾ .

ಅಭಿನ್ನೋಽಪಿ ತಯಾ ಸ್ವಸ್ಯ ಭೇದಂ ಕಲ್ಪಯತಿ ಪ್ರಭುಃ .. 2..
ಕಲ್ಪಿತೋಽಯಂ ದ್ವಿಜಾ ಭೇದೋ ನಾಭೇದಂ ಬಾಧತೇ ಸದಾ .

ಕಲ್ಪಿತಾನಾಮವಸ್ತುತ್ವಾದವಿರೋಧಶ್ಚ ಸಿಧ್ಯತೇ .. 3..
ಪುನಃ ಪೂರ್ವಕ್ಷಣೋತ್ಪನ್ನವಾಸನಾಬಲತೋಽನಘಾಃ .
ಈಕ್ಷಿತಾ ಪೂರ್ವವದ್ಭೂತ್ವಾ ಸ್ವಶಕ್ತ್ಯಾ ಪರಯಾಯುತಃ .. 4..
ಮಾಯಾಯಾ ಗುಣಭೇದೇನ ರುದ್ರಂ ವಿಷ್ಣುಂ ಪಿತಾಮಹಂ .

ಸೃಷ್ಟ್ವಾನುಪ್ರಾವಿಶತ್ತೇಷಾಮಂತರ್ಯಾಮಿತಯಾ ಹರಃ .. 5..
ತೇಷಾಂ ರುದ್ರಃ ಪರಾಭೇದಾತ್ಪರತತ್ತ್ವವದೇವ ತು .
ಕರೋತಿ ಸರ್ಗಸ್ಥಿತ್ಯಂತಂ ರುದ್ರರೂಪೇಣ ಸತ್ತಮಾಃ .. 6..
ಸಂಹರತ್ಯವಿಶೇಷೇಣ ಜಗತ್ಸರ್ವಂ ಚರಾಚರಂ .

ವಿಷ್ಣುರಪ್ಯಾಸ್ತಿಕಾಃ ಸಾಕ್ಷಾತ್ಪರಭೇದೇನ ಕೇವಲಂ .. 7..

ಕರೋತಿ ಸರ್ಗಸ್ಥಿತ್ಯಂತಂ ವಿಷ್ಣುರೂಪೇಣ ಹೇ ದ್ವಿಜಾಃ .
ಪಾಲಯತ್ಯವಿಶೇಷೇಣ ಜಗತ್ಸರ್ವಂ ಚರಾಚರಂ .. 8..

ಬ್ರಹ್ಮಾಽಪಿ ಮುನಿಶಾರ್ದೂಲಾಃ ಪರಾಭೇದೇನ ಕೇವಲಂ .

ಕರೋತಿ ಸರ್ಗಸ್ಥಿತ್ಯಂತಂ ಬ್ರಹ್ಮರೂಪೇಣ ಸತ್ತಮಾಃ .

ಕರೋತಿ ವಿವಿಧಂ ಸರ್ವಂ ಜಗತ್ಪೂರ್ವಂ ಯಥಾ ತಥಾ .. 9..

ಶಬ್ದಾದಿಭೂತಸೃಷ್ಟಿಸ್ತುಪರಸ್ಯೈವ ಶಿವಸ್ಯ ತು .. 10..
ಸರ್ವಾಂತಃಕರಣಾನಾಂ ತು ಸಮಷ್ಟೇಃ ಸೃಷ್ಟಿರಾಸ್ತಿಕಾಃ .
ತ್ರಿಮೂರ್ತೀನಾಂ ಹರಸ್ಯೈವ ಪ್ರಾಧಾನ್ಯೇನ ನ ಸಂಶಯಃ .. 11..
ಪ್ರಾಣಾನಾಮಪಿ ಸರ್ವೇಷಾಂ ಸಮಷ್ಟೇಃ ಸೃಷ್ಟಿರಾಸ್ತಿಕಾಃ .
ಅಪಿ ರುದ್ರಸ್ಯ ತಸ್ಯೈವ ಪ್ರಾಧಾನ್ಯೇನ ನ ಸಂಶಯಃ .. 12..
ಸರ್ವಜ್ಞಾನೇಂದ್ರಿಯಾಣಾಂ ತು ಸಮಷ್ಟೀನಾಂ ಜನಿರ್ದ್ವಿಜಾಃ .
ತ್ರಿಮೂರ್ತೀನಾಂ ಹರಸ್ಯೈವ ಪ್ರಾಧಾನ್ಯೇನ ನ ಸಂಶಯಃ .. 13..
ಸರ್ವಕರ್ಮೇಂದ್ರಿಯಾಣಾಂ ತು ಸಮಷ್ಟೀನಾಂ ಜನಿರ್ದ್ವಿಜಾಃ .
ತ್ರಿಮೂರ್ತೀನಾಂ ಹರಸ್ಯೈವ ಪ್ರಾಧಾನ್ಯೇನ ನ ಸಂಶಯಃ .. 14..
ತಥಾಽಪಿ ಪರಮಂ ತತ್ತ್ವಂ ತ್ರಿಮೂರ್ತೀನಾಂ ತು ಕಾರಣಂ .

ಬ್ರಹ್ಮವಿಷ್ಣುಮಹೇಶಾನಾಂ ಸೃಷ್ಟಾವುಪಕರೋತಿ ಚ .. 15..

ಉಪಚಾರತಯಾ ತೇಽಪಿ ಸ್ರಷ್ಟಾರ ಇತಿ ಶಬ್ದಿತಾಃ .
ತತ್ರಾಪಿ ತತ್ತ್ವತಃ ಸ್ರಷ್ಟೃ ಬ್ರಹ್ಮೈವಾದ್ವಯಮಾಸ್ತಿಕಾಃ .. 16..
ವ್ಯಷ್ಟಯಸ್ತು ಸಮಷ್ಟಿಭ್ಯೋ ಜಾಯಂತೇ ಬ್ರಹ್ಮಣಾನಘಾಃ .
ಸಮಷ್ಟಿಷು ವಿಜಾಯಂತೇ ದೇವತಾಃ ಪೂರ್ವಕಲ್ಪವತ್ .. 17..

ಸಮಷ್ಟಿವ್ಯಷ್ಟಿರೂಪಾಣಾಂ ಸೃಷ್ಟಾನಾಂ ಪಾಲಕೋ ಹರಿಃ .
ರುದ್ರಸ್ತೇಷಾಂ ತು ಸಂಹರ್ತಾ ದ್ವಿಜಾ ರೂಪಾಂತರೇಣ ಚ .. 18..

ಯಾ ದೇವತಾಽನ್ತಃಕರಣಸಮಷ್ಟೌ ಪೂರ್ವಕಲ್ಪವತ್ .

ವಿಜಾತಾ ಸ ಮುನಿಶ್ರೇಷ್ಠಾ ರುಕ್ಮಗರ್ಭ ಇತೀರಿತಃ .. 19..
ಜಾತಾ ಪ್ರಾಣಸಮಷ್ಟೌ ಯಾ ಸ ಸೂತ್ರಾತ್ಮಸಮಾಹ್ವಯಃ .
ದಿಗ್ವಾಯ್ವರ್ಕಜಲಾಧ್ಯಕ್ಷಪೃಥಿವ್ಯಾಖ್ಯಾಸ್ತು ದೇವತಾಃ .
ಜಾಯಂತೇ ಕ್ರಮಶಃ ಶ್ರೋತ್ರಪ್ರಮುಖೇಷು ಸಮಷ್ಟಿಷು .. 20..
ಪಾದಪಾಣ್ಯಾದಿಷು ಪ್ರಾಜ್ಞಾಃ ಕರ್ಮೇಂದ್ರಿಯ ಸಮಷ್ಟಿಷು .
ತ್ರಿವಿಕ್ರಮೇಂದ್ರಪ್ರಮುಖಾ ಜಾಯಂತೇ ದೇವತಾಃ ಕ್ರಮಾತ್ .. 21..

ಸಮಷ್ಟಿಷು ವಿಜಾತಾ ಯಾ ದೇವತಾಸ್ತಾ ಯಥಾಕ್ರಮಂ .

ವ್ಯಷ್ಟಿಭೂತೇಂದ್ರಿಯಾಣಾಂ ತು ನಿಯಂತ್ರ್ಯೋ ದೇವತಾ ದ್ವಿಜಾಃ .. 22..
ಮಾರುತಸ್ತ್ವಗಧಿಷ್ಠಾತಾ ದಿಗ್ದೇವೀ ಕರ್ಣದೇವತಾ .. 23..

ನೇತ್ರಾಭಿಮಾನೀ ಸೂರ್ಯಃ ಸ್ಯಾಜ್ಜಿಹ್ವಾಯಾ ವರುಣಸ್ತಥಾ .

ಘ್ರಾಣಾಭಿಮಾನಿನೀ ದೇವೀ ಪೃಥಿವೀತಿ ಪ್ರಕೀರ್ತಿತಾ .. 24..

ಪಾಯೋರ್ಮಿತ್ರೋಽಭಿಮಾನ್ಯಾತ್ಮಾ ಪಾದಸ್ಯಾಪಿ ತ್ರಿವಿಕ್ರಮಃ .

ಇಂದ್ರೋ ಹಸ್ತನಿಯಂತಾ ಸ್ಯಾಚ್ಛಿವಃ ಸರ್ವನಿಯಾಮಕಃ .. 25..
ಮನೋ ಬುದ್ಧಿರಹಂಕಾರಶ್ಚಿತ್ತಂ ಚೇತಿ ಚತುರ್ವಿಧಂ .

ಅಂಡಭೇದಸ್ತಥಾ ಲೋಕಭೇದಾಸ್ತೇಷು ಚ ಚೇತನಾಃ .

ಮುಚ್ಯತೇ ಘೋರಸಂಸಾರಾತ್ಸದ್ಯ ಏವ ನ ಸಂಶಯಃ .. 38..

ಯತ್ರ ಯತ್ರಾಹಮಿತ್ಯೇಷಾ ಬುದ್ಧಿರ್ದೃಷ್ಟಾ ಸ್ವಭಾವತಃ .

ಶರೀರಾಲಂಬನಾ ಬುದ್ಧಿರಿದಮಿತ್ಯಾಸ್ತಿಕೋತ್ತಮಾಃ .

ಇದಮರ್ಥೇ ಶರೀರೇ ತು ಯಾಽಹಮಿತ್ಯುದಿತಾ ಮತಿಃ .
ಸಾ ಮಹಾಭ್ರಾಂತಿರೇವ ಸ್ಯಾದತಸ್ಮಿಂಸ್ತದ್ಗ್ರಹತ್ವತಃ .. 11..

ಮೃತ್ಪಿಂಡಾದಿಷ್ವದೃಷ್ಟತ್ವಾತ್ತತೋಽನಾತ್ಮೈವ ವಿಗ್ರಹಃ .. 12..
ಅಚಿತ್ತ್ವಾದಿಂದ್ರಿಯಾಣಾಂ ಚ ಪ್ರಾಣಸ್ಯ ಮನಸಸ್ತಥಾ .

ಆಲಂಬನತ್ವಂ ನಾಸ್ತ್ಯೇವ ಬುದ್ಧೇಶ್ಚಾಹಂಮತಿಂ ಪ್ರತಿ .. 13..

ಬುದ್ಧೇರಚಿತ್ತ್ವಂ ಸಂಗ್ರಾಹ್ಯಂ ದೃಷ್ಟತ್ವಾಜ್ಜನ್ಮನಾಶಯೋಃ .

ಅಹಂಕಾರಸ್ಯ ಚಾಚಿತ್ತ್ವಾಚ್ಚಿತ್ತಸ್ಯ ಚ ತಥೈವ ಚ .

ಆಲಂಬನತ್ವಂ ನಾಸ್ತ್ಯೇವ ಸದಾಽಹಂಪ್ರತ್ಯಯಂ ಪ್ರತಿ .. 15..

ಸರ್ವಪ್ರತ್ಯಯರೂಪೇಣ ಸದಾಽಹಂಕಾರ ಏವ ಹಿ .

ನಿವರ್ತತೇಽತೋಹಂಕಾರಸ್ತ್ವನಾತ್ಮೈವ ಶರೀರವತ್ .. 16..

ಪರಿಣಾಮಸ್ವಭಾವಸ್ಯ ಕ್ಷೀರಾದೇರ್ದ್ವಿಜಪುಂಗವಾಃ .
ಅಚೇತನತ್ವಂ ಲೋಕೇಽಸ್ಮಿನ್ಪ್ರಸಿದ್ಧಂ ಖಲು ಸಂತತಂ .. 17..

ತಸ್ಮಾಚ್ಚಿದ್ರೂಪ ಏವಾಽಽತ್ಮಾಽಹಂಬುದ್ಧೇರರ್ಥ ಆಸ್ತಿಕಾಃ .

ಜಡರೂಪಂ ಘಟಾದ್ಯರ್ಥಂ ಭಾಸಯತ್ಯಾತ್ಮರೂಪವತ್ .. 21..

ಕರ್ತಾ ಭೋಕ್ತಾ ಸುಖೀ ದುಃಖೀ ಜ್ಞಾತೇತಿ ಪ್ರತಿಭಾಸತೇ .. 25..

ತಸ್ಯ ಚಿದ್ರೂಪ ಏವಾಽಽತ್ಮಾ ಸಾಕ್ಷಾದರ್ಥೋ ನ ಚಾಪರಃ .. 27..
ಗೌರಿತಿ ಪ್ರತ್ಯಯಸ್ಯಾರ್ಥೋ ಯಥಾ ಗೋತ್ವಂ ತು ಕೇವಲಂ .

ತಥಾಽಹಂಪ್ರತ್ಯಯಸ್ಯಾರ್ಥಶ್ಚಿದ್ರೂಪಾತ್ಮೈವ ಕೇವಲಂ .. 28..

ವ್ಯಕ್ತಿಸಂಬಂಧರೂಪೇಣ ಗೋತ್ವಂ ಭಿನ್ನಂ ಪ್ರತೀಯತೇ .
ಚಿದಹಂಕಾರಸಂಬಂಧಾದ್ಭೇದೇನ ಪ್ರತಿಭಾತಿ ಚ .. 29..

ಯಥೈವೈಕೋಽಪಿ ಗೋಶಬ್ದೋ ಭಿನ್ನಾರ್ಥೋ ವ್ಯಕ್ತಿಭೇದತಃ .
ತಥೈವೈಕೋಽಪ್ಯಹಂಶಬ್ದೋ ಭಿನ್ನಾರ್ಥೋ ವ್ಯಕ್ತಿಭೇದತಃ .. 30..
ಯಥಾ ಪ್ರತೀತ್ಯಾ ಗೋವ್ಯಕ್ತಿರ್ಗೋಶಬ್ದಾರ್ಥೋ ನ ತತ್ತ್ವತಃ .
ತತ್ತ್ವತೋ ಗೋತ್ವಮೇವಾರ್ಥಃ ಸಾಕ್ಷಾದ್ವೇದವಿದಾಂ ವರಾಃ .. 31..
ತಥಾ ಪ್ರತೀತ್ಯಾಽಹಂಕಾರೋಽಹಂಶಬ್ದಾರ್ಥೋ ನ ತತ್ತ್ವತಃ .
ತತ್ತ್ವತಃ ಪ್ರತ್ಯಗಾತ್ಮೈವ ಸ ಏವಾಖಿಲಸಾಧಕಃ .. 32..
ಏಕತ್ವೇಽಪಿ ಪೃಥಕ್ತ್ವೇನ ವ್ಯಪದೇಶೋಽಪಿಯುಜ್ಯತೇ .
ಅಂತಃಕರಣಭೇದೇನ ಸಾಕ್ಷಿಣಃ ಪ್ರತ್ಯಗಾತ್ಮನಃ .. 33..
ರುದ್ರವಿಷ್ಣುಪ್ರಜಾನಾಥಪ್ರಮುಖಾಃ ಸರ್ವಚೇತನಾಃ .

ಚಿನ್ಮಾತ್ರಾತ್ಮನ್ಯಹಂಶಬ್ದಂ ಪ್ರಯುಂಜಂತೇ ಹಿ ತತ್ತ್ವತಃ .. 34..
ಸುಷುಪ್ತೋಽಸ್ಮೀತಿ ಸರ್ವೋಽಯಂ ಸುಷುಪ್ತಾದುತ್ಥಿತೋ ಜನಃ .
ಸುಷುಪ್ತಿಕಾಲೀನಸ್ವಾತ್ಮನ್ಯಹಂಶಬ್ದಂ ದ್ವಿಜೋತ್ತಮಾಃ .. 35..
ಪ್ರಯುಂಕ್ತೇ ತತ್ರ ದೇಹಾದಿವಿಶೇಷಾಕಾರಭಾಸನಂ .

ನ ಹಿ ಕೇವಲಚೈತನ್ಯಂ ಸುಷುಪ್ತೇಃ ಸಾಧಕಂ ಸ್ವತಃ .. 36..
ಪ್ರತಿಭಾತಿ ತತಸ್ತಸ್ಮಿಂಶ್ಚಿನ್ಮಾತ್ರೇ ಪ್ರತ್ಯಗಾತ್ಮನಿ .

ಅಹಂಶಬ್ದಪ್ರವೃತ್ತಿಃ ಸ್ಯಾನ್ನ ತು ಸೋಪಾಧಿಕಾತ್ಮನಿ .. 37..

ಯಥಾಽಯೋ ದಹತೀತ್ಯುಕ್ತೇ ವಹ್ನಿರ್ದಹತಿ ಕೇವಲಂ .

ನಾಯಸ್ತದ್ವದಹಂಶಬ್ದಶ್ಚೈತನ್ಯಸ್ಯೈವ ವಾಚಕಃ .. 38..
ಪ್ರತೀತ್ಯಾ ವಹ್ನಿಸಂಬಂಧಾದ್ಯಥಾಽಯೋ ದಾಹಕಂ ತಥಾ .

ಚಿತ್ಸಂಬಂಧಾದಹಂಕಾರೋಽಹಂಶಬ್ದಾರ್ಥಃ ಪ್ರಕೀರ್ತಿತಃ .. 39..
ಚೈತನ್ಯೇದ್ಧಾಹಮ ಸ್ಪರ್ಶಾದ್ದೇಹಾದೌ ಭ್ರಾಂತಚೇತಸಾಂ .

ಅಹಂಶಬ್ದಪ್ರಯೋಗಃ ಸ್ಯಾತ್ತಥಾಽಹಂಪ್ರತ್ಯಯೋಽಪಿ ಚ .. 40..

ಇತ್ಥಂ ವಿವೇಕತಃ ಸಾಕ್ಷ್ಯಂ ದೇಹಾದಿಪ್ರಾಣಪೂರ್ವಕಂ .

ಅಂತಃಕರಣಮಾತ್ಮಾನಂ ವಿಭಜ್ಯ ಸ್ವಾತ್ಮನಃ ಪೃಥಕ್ .. 41..

ಸರ್ವಸಾಕ್ಷಿಣಮಾತ್ಮಾನಂ ಸ್ವಯಂಜ್ಯೋತಿಃಸ್ವಲಕ್ಷಣಂ .

ಸತ್ಯಮಾನಂದಮದ್ವೈತಮಹಮರ್ಥಂ ವಿಚಿಂತಯೇತ್ .. 42..

ರುದ್ರವಿಷ್ಣುಪ್ರಜಾನಾಥಪ್ರಮುಖಾಃ ಸರ್ವಚೇತನಾಃ .
ಅಹಮೇವ ಪರಂ ಬ್ರಹ್ಮೇತ್ಯಾಹುರಾತ್ಮಾನಮೇವ ಹಿ .. 43..

ತೇ ತು ಚಿನ್ಮಾತ್ರಮದ್ವೈತಮಹಮರ್ಥತಯಾ ಭೃಶಂ .

ಅಂಗೀಕೃತ್ಯಾಹಮದ್ವೈತಂ ಬ್ರಹ್ಮೇತ್ಯಾಹುರ್ನ ದೇಹತಃ .. 44..
ಚಿನ್ಮಾತ್ರಂ ಸರ್ವಗಂ ಸತ್ಯಂ ಸಂಪೂರ್ಣಸುಖಮದ್ವಯಂ .

ಸಾಕ್ಷಾದ್ಬ್ರಹ್ಮೈವ ನೈವಾನ್ಯದಿತಿ ತತ್ತ್ವವಿದಾಂ ಸ್ಥಿತಿಃ .. 45..
ಶಾಸ್ತ್ರಂ ಸತ್ಯಚಿದಾನಂದಮನಂತಂ ವಸ್ತು ಕೇವಲಂ .

ಶುದ್ಧಂ ಬ್ರಹ್ಮೇತಿ ಸಶ್ರದ್ಧಂ ಪ್ರಾಹ ವೇದವಿದಾಂ ವರಾಃ .. 46..
ಪ್ರತ್ಯಗಾತ್ಮಾಽಯಮದ್ವಂದ್ವಃ ಸಾಕ್ಷೀ ಸರ್ವಸ್ಯ ಸರ್ವದಾ .

ಸತ್ಯಜ್ಞಾನಸುಖಾನಂತಲಕ್ಷಣಃ ಸರ್ವದಾಽನಘಾಃ .. 47..
ಅತೋಽಯಂ ಪ್ರತ್ಯಗಾತ್ಮೈವ ಸ್ವಾನುಭೂತ್ಯೇಕಗೋಚರಃ .
ಶಾಸ್ತ್ರಸಿದ್ಧಂ ಪರಂ ಬ್ರಹ್ಮ ನಾಪರಂ ಪರಮಾರ್ಥತಃ .. 48..
ಏವಂ ತರ್ಕಪ್ರಮಾಣಾಭ್ಯಾಮಾಚಾರ್ಯೋಕ್ತ್ಯಾ ಚ ಮಾನವಃ .
ಅವಿಜ್ಞಾಯ ಶಿವಾತ್ಮೈಕ್ಯಂ ಸಂಸಾರೇ ಪತತಿ ಭ್ರಮಾತ್ .. 49..

ಶಾಸ್ತ್ರಾಚಾರ್ಯೋಪದೇಶೇನ ತರ್ಕೈಃ ಶಾಸ್ತ್ರಾನುಸಾರಿಭಿಃ .
ಸರ್ವಸಾಕ್ಷಿತಯಾಽಽತ್ಮಾನಂ ಸಮ್ಯಙ್ ನಿಶ್ಚಿತ್ಯ ಸುಸ್ಥಿರಃ .. 50..
ಸ್ವಾತ್ಮನೋಽನ್ಯತಯಾ ಭಾತಂ ಸಮಸ್ತಮವಿಶೇಷತಃ .
ಸ್ವಾತ್ಮಮಾತ್ರತಯಾ ಬುದ್ಧ್ವಾ ಪುನಃ ಸ್ವಾತ್ಮಾನಮದ್ವಯಂ .. 51..

ಶುದ್ಧಂ ಬ್ರಹ್ಮೇತಿ ನಿಶ್ಚಿತ್ಯ ಸ್ವಯಂ ಸ್ವಾನುಭವೇನ ಚ .

ನಿಶ್ಚಯಂ ಚ ಸ್ವಚಿನ್ಮಾತ್ರೇ ವಿಲಾಪ್ಯಾವಿಕ್ರಿಯೇಽದ್ವಯೇ .. 52..
ವಿಲಾಪನಂ ಚ ಚಿದ್ರೂಪಂ ಬುದ್ಧ್ವಾ ಕೇವಲರೂಪತಃ .
ಸ್ವಯಂ ತಿಷ್ಠೇದಯಂ ಸಾಕ್ಷಾದ್ಬ್ರಹ್ಮವಿತ್ಪ್ರವರೋ ಮುನಿಃ .. 53..
ಈದೃಶೀ ಪರಮಾ ನಿಷ್ಠಾ ಶ್ರೌತೀ ಸ್ವಾನುಭವಾತ್ಮಿಕಾ .

ದೇಶಿಕಾಲೋಕನೇನೈವ ಕೇವಲೇನ ಹಿ ಸಿಧ್ಯತಿ .. 54..

ದೇಶಿಕಾಲೋಕನಂ ಚಾಪಿ ಪ್ರಸಾದಾತ್ಪಾರಮೇಶ್ವರಾತ್ .

ಸಿಧ್ಯತ್ಯಯತ್ನತಃ ಪ್ರಾಜ್ಞಾಃ ಸತ್ಯಮೇವ ಮಯೋದಿತಂ .. 55..

ಸತ್ಯಂ ಸತ್ಯಂ ಪುನಃ ಸತ್ಯಮುದ್ಧೃತ್ಯ ಭುಜಮುಚ್ಯತೇ .
ಪ್ರಸಾದಾದೇವ ಸರ್ವೇಷಾಂ ಸರ್ವಸಿದ್ಧಿರ್ಮಹೇಶಿತುಃ .. 56..
ಪ್ರಸಾದೇ ಶಾಂಭವೇ ಸಿದ್ಧೇ ಸರ್ವಂ ಶಂಭುತಯಾ ಸ್ವತಃ .
ವಿಭಾತಿ ನಾನ್ಯಥಾ ವಿಪ್ರಾಃ ಸತ್ಯಮೇವ ಮಯೋದಿತಂ .. 57..

ಯದಾ ಶಂಭುತಯಾ ಸರ್ವಂ ವಿಭಾತಿ ಸ್ವತ ಏವ ತು .
ತದಾ ಹಿ ಶಾಂಭವಃ ಸಾಕ್ಷಾತ್ಪ್ರಸಾದಃ ಸತ್ಯಮೀರಿತಂ .. 58..

ಶಿವಾದನ್ಯತಯಾ ಕಿಂಚಿದಪಿ ಭಾತಿಯದಾ ದ್ವಿಜಾಃ .
ತದಾ ನ ಶಾಂಕರೋ ಬೋಧಃ ಸಂಜಾತ ಇತಿ ಮೇ ಮತಿಃ .. 59..
ಶಿವಾದನ್ಯತಯಾ ಸರ್ವಂ ಪ್ರತೀತಮಪಿ ಪಂಡಿತಃ .
ತತ್ತ್ವದೃಷ್ಟ್ಯಾ ಶಿವಂ ಸರ್ವಂ ಸುಸ್ಥಿರಂ ಪರಿಪಶ್ಯತಿ .. 60..

ಶಿವಾಕಾರೇಣ ವಾ ನಿತ್ಯಂ ಪ್ರಪಂಚಾಕಾರತೋಽಪಿ ವಾ .

ಜೀವಾಕಾರೇಣ ವಾ ಭಾತಂ ಯತ್ತದ್ಬ್ರಹ್ಮ ವಿಚಿಂತಯೇತ್ .. 61..

ಶಂಭುರೇವ ಸದಾ ಭಾತಿ ಸರ್ವಾಕಾರೇಣ ನಾಪರಃ .
ಇತಿ ವಿಜ್ಞಾನಸಂಪನ್ನಃ ಶಾಂಕರಜ್ಞಾನಿನಾಂ ವರಃ .. 62..
ಶಂಭುರೂಪತಯಾ ಸರ್ವಂಯಸ್ಯ ಭಾತಿ ಸ್ವಭಾವತಃ .
ನ ತಸ್ಯ ವೈದಿಕಂ ಕಿಂಚಿತ್ತಾಂತ್ರಿಕಂ ಚಾಸ್ತಿ ಲೌಕಿಕಂ .. 63..

ಯಥಾಭಾತಸ್ವರೂಪೇಣ ಶಿವಂ ಸರ್ವಂ ವಿಚಿಂತಯನ್ .

ಯೋಗೀ ಚರತಿ ಲೋಕಾನಾಮುಪಕಾರಾಯ ನಾನ್ಯಥಾ .. 64..

ಸ್ವಸ್ವರೂಪಾತಿರೇಕೇಣ ನಿಷಿದ್ಧಂ ವಿಹಿತಂ ತು ವಾ .

ನ ಪಶ್ಯತಿ ಮಹಾಯೋಗೀ ಭಾತಿ ಸ್ವಾತ್ಮತಯಾಽಖಿಲಂ .. 65..

ಚಂಡಾಲಗೇಹೇ ವಿಪ್ರಾಣಾಂ ಗೃಹೇ ವಾ ಪರಮಾರ್ಥವಿತ್ .

ಭಕ್ಷ್ಯಭೋಜ್ಯಾದಿವೈಷಮ್ಯಂ ನ ಕಿಂಚಿದಪಿ ಪಶ್ಯತಿ .. 66..

ಯಥೇಷ್ಟಂ ವರ್ತತೇಯೋಗೀ ಶಿವಂ ಸರ್ವಂ ವಿಚಿಂತಯನ್ .

ತಾದೃಶೋ ಹಿ ಮಹಾಯೋಗೀ ಕೋ ವಾ ತಸ್ಯ ನಿವಾರಕಃ .. 67..
ಬಹುನೋಕ್ತೇನ ಕಿಂ ಸಾಕ್ಷಾದ್ದೇಶಿಕಸ್ಯ ನಿರೀಕ್ಷಣಾತ್ .

ಪ್ರಸಾದಾದೇವ ರುದ್ರಸ್ಯ ಪರಶಕ್ತೇಸ್ತಥೈವ ಚ .. 68..

ಶ್ರುತಿಭಕ್ತಿಬಲಾತ್ಪುಣ್ಯಪರಿಪಾಕಬಲಾದಪಿ .

ಶಿವರೂಪತಯಾ ಸರ್ವಂ ಸ್ವಭಾವಾದೇವ ಪಶ್ಯತಿ .. 69..

ಶಿವಃ ಸರ್ವಮಿತಿ ಜ್ಞಾನಂ ಶಾಂಕರಂ ಶೋಕಮೋಹನುತ್ .

ಅಯಮೇವ ಹಿ ವೇದಾರ್ಥೋ ನಾಪರಃ ಸತ್ಯಮೀರಿತಂ .. 70..

ಶ್ರುತೌ ಭಕ್ತಿರ್ಗುರೌ ಭಕ್ತಿಃ ಶಿವೇ ಭಕ್ತಿಶ್ಚ ದೇಹಿನಾಂ .

ಸಾಧನಂ ಸತ್ಯವಿದ್ಯಾಯಾಃ ಸತ್ಯಮೇವ ಮಯೋದಿತಂ .. 71..

ಸೋಪಾನಕ್ರಮತೋ ಲಬ್ಧಂ ವಿಜ್ಞಾನಂಯಸ್ಯ ಸುಸ್ಥಿರಂ .

ತಸ್ಯ ಮುಕ್ತಿಃ ಪರಾ ಸಿದ್ಧಾ ಸತ್ಯಮೇವ ಮಯೋದಿತಂ .. 72..

ನಿತ್ಯಮುಕ್ತಸ್ಯ ಸಂಸಾರೋ ಭ್ರಾಂತಿಸಿದ್ಧಃ ಸದಾ ಖಲು .
ತಸ್ಮಾಜ್ಜ್ಞಾನೇನ ನಾಶಃ ಸ್ಯಾತ್ಸಂಸಾರಸ್ಯ ನ ಕರ್ಮಣಾ .. 73..

ಜ್ಞಾನಲಾಭಾಯ ವೇದೋಕ್ತಪ್ರಕಾರೇಣ ಸಮಾಹಿತಃ .
ಮಹಾಕಾರುಣಿಕಂ ಸಾಕ್ಷಾದ್ಗುರುಮೇವ ಸಮಾಶ್ರಯೇತ್ .. 74..

..ಇತಿ ಶ್ರೀಸೂತಸಂಹಿತಾಯಾಂಯಜ್ಞವೈಭವಖಂಡಸ್ಯೋಪರಿಭಾಗೇ
ಸೂತಗೀತಾಯಾಂ ಆತ್ಮಸ್ವರೂಪಕಥನಂ ನಾಮ ಪಂಚಮೋಽಧ್ಯಾಯಃ .. 5..

ಅಥ ಷಷ್ಠೋಽಧ್ಯಾಯಃ .
6.ಸರ್ವಶಾಸ್ತ್ರಾರ್ಥಸಂಗ್ರಹವರ್ಣನಂ .

ಸೂತ ಉವಾಚ -

ವಕ್ಷ್ಯಾಮಿ ಪರಮಂ ಗುಹ್ಯಂ ಸರ್ವಶಾಸ್ತ್ರಾರ್ಥಸಂಗ್ರಹಂ .

ಯಂ ವಿದಿತ್ವಾ ದ್ವಿಜಾ ಮರ್ತ್ಯೋ ನ ಪುನರ್ಜಾಯತೇ ಭುವಿ .. 1..

ಸಾಕ್ಷಾತ್ಪರತರಂ ತತ್ತ್ವಂ ಸಚ್ಚಿದಾನಂದಲಕ್ಷಣಂ .

ಸರ್ವೇಷಾಂ ನಃ ಸದಾ ಸಾಕ್ಷಾದಾತ್ಮಭೂತಮಪಿ ಸ್ವತಃ .. 2..
ದುರ್ದರ್ಶಮೇವ ಸೂಕ್ಷ್ಮತ್ವಾದ್ದೇವಾನಾಂ ಮಹತಾಮಪಿ .

ರುದ್ರಃ ಸ್ವಾತ್ಮತಯಾ ಭಾತಂ ತತ್ಸದಾ ಪರಿಪಶ್ಯತಿ .. 3..

ವಿಷ್ಣುಃ ಕದಾಚಿತ್ತತ್ತ್ವಂ ಕಥಂಚಿತ್ಪರಿಪಶ್ಯತಿ .

ತಥಾ ಕಥಂಚಿದ್ಬ್ರಹ್ಮಾಽಪಿ ಕದಾಚಿತ್ಪರಿಪಶ್ಯತಿ .. 4..

ತ್ರಿಮೂರ್ತೀನಾಂ ತು ಯಜ್ಜ್ಞಾನಂ ಬ್ರಹ್ಮೈಕವಿಷಯಂ ಪರಂ .

ತಸ್ಯಾಪಿ ಸಾಧಕಂ ತತ್ತ್ವಂ ಸಾಕ್ಷಿತ್ವಾನ್ನೈವ ಗೋಚರಂ .. 5..

ಪ್ರಸಾದಾದೇವ ತಸ್ಯೈವ ಪರತತ್ತ್ವಸ್ಯ ಕೇವಲಂ .

ದೇವಾದಯೋಽಪಿ ಪಶ್ಯಂತಿ ತತ್ರಾಪಿ ಬ್ರಹ್ಮ ಸಾಧಕಂ .. 6..

ಅತಃ ಪ್ರಸಾದಸಿದ್ಧ್ಯರ್ಥಂ ಪರಯಾ ಶ್ರದ್ಧಯಾ ಸಹ .

ಧ್ಯೇಯಮೇವ ಪರಂ ತತ್ತ್ವಂ ಹೃದಯಾಂಭೋಜಮಧ್ಯಗಂ .. 7..

ತ್ರಿಮೂರ್ತೀನಾಂ ತು ರುದ್ರೋಽಪಿ ಶಿವಂ ಪರಮಕಾರಣಂ .

ಸದಾ ಮೂರ್ತ್ಯಾತ್ಮನಾ ಪ್ರೀತ್ಯಾ ಧ್ಯಾಯತಿ ದ್ವಿಜಪುಂಗವಾಃ .. 8..
ತ್ರಿಮೂರ್ತೀನಾಂ ತು ವಿಷ್ಣುಶ್ಚ ಶಿವಂ ಪರಮಕಾರಣಂ .

ಸದಾ ಮೂರ್ತ್ಯಾತ್ಮನಾ ಪ್ರೀತ್ಯಾ ಧ್ಯಾಯತಿ ದ್ವಿಜಪುಂಗವಾಃ .. 9..
ತ್ರಿಮೂರ್ತೀನಾಂ ವಿರಿಂಚೋಽಪಿ ಶಿವಂ ಪರಮಕಾರಣಂ .

ಸದಾ ಮೂರ್ತ್ಯಾತ್ಮನಾ ಪ್ರೀತ್ಯಾ ಧ್ಯಾಯತಿ ದ್ವಿಜಪುಂಗವಾಃ .. 10..
ಬ್ರಹ್ಮವಿಷ್ಣುಮಹೇಶಾನಾಂ ತ್ರಿಮೂರ್ತೀನಾಂ ವಿಚಕ್ಷಣಾಃ .
ವಿಭೂತಿರೂಪಾ ದೇವಾಶ್ಚ ಧ್ಯಾಯಂತಿ ಪ್ರೀತಿಸಂಯುತಾಃ .. 11..
ಘೃತಕಾಠಿನ್ಯವನ್ಮೂರ್ತಿಃ ಸಚ್ಚಿದಾನಂದಲಕ್ಷಣಾ .

ಶಿವಾದ್ಭೇದೇನ ನೈವಾಸ್ತಿ ಶಿವ ಏವ ಹಿ ಸಾ ಸದಾ .. 12..

ಬ್ರಹ್ಮವಿಷ್ಣುಮಹೇಶಾದ್ಯಾಃ ಶಿವಧ್ಯಾನಪರಾ ಅಪಿ .

ಪರಮಾತ್ಮವಿಭಾಗಸ್ಥಾ ನ ಜೀವವ್ಯೂಹಸಂಸ್ಥಿತಾಃ .. 13..
ಬ್ರಹ್ಮವಿಷ್ಣುಮಹೇಶಾನಾಮಾವಿರ್ಭಾವಾ ಅಪಿ ದ್ವಿಜಾಃ .
ಪರಮಾತ್ಮವಿಭಾಗಸ್ಥಾ ನ ಜೀವವ್ಯೂಹಸಂಸ್ಥಿತಾಃ .. 14..
ಪರತತ್ತ್ವ ಪರಂ ಬ್ರಹ್ಮ ಜೀವಾತ್ಮಪರಮಾತ್ಮನೋಃ .
ಔಪಾಧಿಕೇನ ಭೇದೇನ ದ್ವಿಧಾಭೂತಮಿವ ಸ್ಥಿತಂ .. 15..

ಪುಣ್ಯಪಾಪಾವೃತಾ ಜೀವಾ ರಾಗದ್ವೇಷಮಲಾವೃತಾಃ .
ಜನ್ಮನಾಶಾಭಿಭೂತಾಶ್ಚ ಸದಾ ಸಂಸಾರಿಣೋಽವಶಾಃ .. 16..
ಬ್ರಹ್ಮವಿಷ್ಣುಮಹೇಶಾನಾಂ ತಥಾ ತೇಷಾಂ ದ್ವಿಜರ್ಷಭಾಃ .
ಆವಿರ್ಭಾವವಿಶೇಷಾಣಾಂ ಪುಣ್ಯಪಾಪಾದಯೋ ನ ಹಿ .. 17..

ಆಜ್ಞಯಾ ಪರತತ್ತ್ವಸ್ಯ ಜೀವಾನಾಂ ಹಿತಕಾಮ್ಯಯಾ .

ಆವಿರ್ಭಾವತಿರೋಭಾವೌ ತೇಷಾಂ ಕೇವಲಮಾಸ್ತಿಕಾಃ .. 18..
ಹರಿಬ್ರಹ್ಮಹರಾಸ್ತೇಷಾಮಾವಿರ್ಭಾವಾಶ್ಚ ಸುವ್ರತಾಃ .

ಸದಾ ಸಂಸಾರಿಭಿರ್ಜೀವೈರುಪಾಸ್ಯಾ ಭುಕ್ತಿಮುಕ್ತಯೇ .. 19..
ಉಪಾಸ್ಯತ್ವೇ ಸಮಾನೇಽಪಿ ಹರಃ ಶ್ರೇಷ್ಠೋ ಹರೇರಜಾತ್ .

ನ ಸಮೋ ನ ವಿಹೀನಶ್ಚ ನಾಸ್ತಿ ಸಂದೇಹಕಾರಣಂ .. 20..

ವಿಹೀನಂ ವಾ ಸಮಂ ವಾಽಪಿ ಹರಿಣಾ ಬ್ರಹ್ಮಣಾ ಹರಂ .

ಯೇ ಪಶ್ಯಂತಿ ಸದಾ ತೇ ತು ಪಚ್ಯಂತೇ ನರಕಾನಲೇ .. 21..
ಹರಿಬ್ರಹ್ಮಾದಿದೇವೇಭ್ಯಃ ಶ್ರೇಷ್ಠಂ ಪಶ್ಯಂತಿ ಯೇ ಹರಂ .

ತೇ ಮಹಾಘೋರಸಂಸಾರಾನ್ಮುಚ್ಯಂತೇ ನಾತ್ರ ಸಂಶಯಃ .. 22..
ಪ್ರಾಧಾನ್ಯೇನ ಪರಂ ತತ್ತ್ವಂ ಮೂರ್ತಿದ್ವಾರೇಣಯೋಗಿಭಿಃ .
ಧ್ಯೇಯಂ ಮುಮುಕ್ಷಿಭಿರ್ನಿತ್ಯಂ ಹೃದಯಾಂಭೋಜಮಧ್ಯಮೇ .. 23..
ಕಾರ್ಯಭೂತಾ ಹರಿಬ್ರಹ್ಮಪ್ರಮುಖಾಃ ಸರ್ವದೇವತಾಃ .
ಅಪ್ರಧಾನತಯಾ ಧ್ಯೇಯಾ ನ ಪ್ರಧಾನತಯಾ ಸದಾ .. 24..

ಸರ್ವೈಶ್ವರ್ಯೇಣ ಸಂಪನ್ನಃ ಸರ್ವೇಶಃ ಸರ್ವಕಾರಣಂ .

ಶಂಭುರೇವ ಸದಾ ಸಾಂಬೋ ನ ವಿಷ್ಣುರ್ನ ಪ್ರಜಾಪತಿಃ .. 25..
ತಸ್ಮಾತ್ತತ್ಕಾರಣಂ ಧ್ಯೇಯಂ ಪ್ರಾಧಾನ್ಯೇನ ಮುಮುಕ್ಷುಭಿಃ .
ನ ಕಾರ್ಯಕೋಟಿನಿಕ್ಷಿಪ್ತಾ ಬ್ರಹ್ಮವಿಷ್ಣುಮಹೇಶ್ವರಾಃ .. 26..
ಶಿವಂಕರತ್ವಂ ಸರ್ವೇಷಾಂ ದೇವಾನಾಂ ವೇದವಿತ್ತಮಾಃ .
ಸ್ವವಿಭೂತಿಮಪೇಕ್ಷ್ಯೈವ ನ ಪರಬ್ರಹ್ಮವತ್ಸದಾ .. 27..

ಶಿವಂಕರತ್ವಂ ಸಂಪೂರ್ಣಂ ಶಿವಸ್ಯೈವ ಪರಾತ್ಮನಃ .
ಸಾಂಬಮೂರ್ತಿಧರಸ್ಯಾಸ್ಯ ಜಗತಃ ಕಾರಣಸ್ಯ ಹಿ .. 28..

ಅತೋಽಪಿ ಸ ಶಿವೋ ಧ್ಯೇಯಃ ಪ್ರಾಧಾನ್ಯೇನ ಶಿವಂಕರಃ .
ಸರ್ವಮನ್ಯತ್ಪರಿತ್ಯಜ್ಯ ದೈವತಂ ಪರಮೇಶ್ವರಾತ್ .. 29..

ಸಾಕ್ಷಾತ್ಪರಶಿವಸ್ಯೈವ ಶೇಷತ್ವೇನಾಂಬಿಕಾಪತೇಃ .
ದೇವತಾಃ ಸಕಲಾ ಧ್ಯೇಯಾ ನ ಪ್ರಾಧಾನ್ಯೇನ ಸರ್ವದಾ .. 30..

ಶಿಖಾಽಪ್ಯಾಥರ್ವಣೀ ಸಾಧ್ವೀ ಸರ್ವವೇದೋತ್ತಮೋತ್ತಮಾ .

ಅಸ್ಮಿನ್ನರ್ಥೇ ಸಮಾಪ್ತಾ ಸಾ ಶ್ರುತಯಶ್ಚಾಪರಾ ಅಪಿ .. 31..

ಯಥಾ ಸಾಕ್ಷಾತ್ಪರಂ ಬ್ರಹ್ಮ ಪ್ರತಿಷ್ಠಾ ಸಕಲಸ್ಯ ಚ .

ತಥೈವಾಥರ್ವಣೋ ವೇದಃ ಪ್ರತಿಷ್ಠೈವಾಖಿಲಶ್ರುತೇಃ .. 32..
ಕಂದಸ್ತಾರಸ್ತಥಾ ಬಿಂದುಃ ಶಕ್ತಿಸ್ತಾರೋ ಮಹಾದ್ರುಮಃ .
ಸ್ಕಂಧಶಾಖಾ ಅಕಾರಾದ್ಯಾ ವರ್ಣಾ ಯದ್ವತ್ತಥೈವ ತು .. 33..
ತಾರಸ್ಕಂದಃ ಶ್ರುತೇರ್ಜಾತಿಃ ಶಕ್ತಿರಾಥರ್ವಣೋ ದ್ರುಮಃ .
ಸ್ಕಂಧಶಾಖಾಸ್ತ್ರಯೋ ವೇದಾಃ ಪರ್ಣಾಃ ಸ್ಮೃತಿಪುರಾಣಕಾಃ .. 34..

ಅಂಗಾನಿ ಶಾಖಾವರಣಂ ತರ್ಕಾಸ್ತಸ್ಯೈವರಕ್ಷಕಾಃ .
ಪುಷ್ಪಂ ಶಿವಪರಿಜ್ಞಾನಂ ಫಲಂ ಮುಕ್ತಿಃ ಪರಾ ಮತಾ .. 35..

ಬಹುನೋಕ್ತೇನ ಕಿಂ ವಿಪ್ರಾಃ ಶಿವೋ ಧ್ಯೇಯಃ ಶಿವಂಕರಃ .
ಸರ್ವಮನ್ಯತ್ಪರಿತ್ಯಜ್ಯ ದೈವತಂ ಭುಕ್ತಿಮುಕ್ತಯೇ .. 36..
ಸರ್ವಮುಕ್ತಂ ಸಮಾಸೇನ ಸಾರಾತ್ಸಾರತರಂ ಬುಧಾಃ .
ಶಿವಧ್ಯಾನಂ ಸದಾ ಯೂಯಂ ಕುರುಧ್ವಂ ಯತ್ನತಃ ಸದಾ .. 37..

..ಇತಿ ಶ್ರೀಸೂತಸಂಹಿತಾಯಾಂಯಜ್ಞವೈಭವಖಂಡಸ್ಯೋಪರಿಭಾಗೇ
ಸೂತಗೀತಾಯಾಂ ಸರ್ವಶಾಸ್ತ್ರಾರ್ಥಸಂಗ್ರಹೋ ನಾಮ ಷಷ್ಠೋಽಧ್ಯಾಯಃ .. 6 ..

ಅಥ ಸಪ್ತಮೋಽಧ್ಯಾಯಃ .
7. ರಹಸ್ಯವಿಚಾರಃ .
ಸೂತ ಉವಾಚ -

ರಹಸ್ಯಂ ಸಂಪ್ರವಕ್ಷ್ಯಾಮಿ ಸಮಾಸೇನ ನ ವಿಸ್ತರಾತ್ .

ಶ್ರುಣುತ ಶ್ರದ್ಧಯಾ ವಿಪ್ರಾಃ ಸರ್ವಸಿದ್ಧ್ಯರ್ಥಮುತ್ತಮಂ .. 1..

ದೇವತಾಃ ಸರ್ವದೇಹೇಷು ಸ್ಥಿತಾಃ ಸತ್ಯತಪೋಧನಾಃ .
ಸರ್ವೇಷಾಂ ಕಾರಣಂ ಸಾಕ್ಷಾತ್ಪರತತ್ತ್ವಮಪಿ ಸ್ಥಿತಂ .. 2..

ಪಂಚಭೂತಾತ್ಮಕೇ ದೇಹೇ ಸ್ಥೂಲೇ ಷಾಟ್ಕೌಶಿಕೇ ಸದಾ .

ಪೃಥಿವ್ಯಾದಿಕ್ರಮೇಣೈವ ವರ್ತಂತೇ ಪಂಚ ದೇವತಾಃ .. 3..
ಕಾರ್ಯಂ ಬ್ರಹ್ಮಾ ಮಹೀಭಾಗೇ ಕಾರ್ಯಂ ವಿಷ್ಣುರ್ಜಲಾಂಶಕೇ .
ಕಾರ್ಯಂ ರುದ್ರೋಽಗ್ನಿಭಾಗೇ ಚ ವಾಯ್ವಂಶೇ ಚೇಶ್ವರಃ ಪರಃ .
ಆಕಾಶಾಂಶೇ ಶರೀರಸ್ಯ ಸ್ಥಿತಃ ಸಾಕ್ಷಾತ್ಸದಾಶಿವಃ .. 4..
ಶರೀರಸ್ಯ ಬಹಿರ್ಭಾಗೇ ವಿರಾಡಾತ್ಮಾ ಸ್ಥಿತಃ ಸದಾ .. 5..

ಅಂತರ್ಭಾಗೇ ಸ್ವರಾಡಾತ್ಮಾ ಸಮ್ರಾಡ್ದೇಹಸ್ಯ ಮಧ್ಯಮೇ .
ಜ್ಞಾನೇಂದ್ರಿಯಸಮಾಖ್ಯೇಷು ಶ್ರೋತ್ರಾದಿಷು ಯಥಾಕ್ರಮಾತ್ .. 6..

ದಿಗ್ವಾಯ್ವರ್ಕಜಲಾಧ್ಯಕ್ಷಭೂಮಿಸಂಜ್ಞಾಶ್ಚ ದೇವತಾಃ .
ಕರ್ಮೇಂದ್ರಿಯಸಮಾಖ್ಯೇಷು ಪಾದಪಾಣ್ಯಾದಿಷು ಕ್ರಮಾತ್ .. 7..

ತ್ರಿವಿಕ್ರಮೇಂದ್ರವಹ್ನ್ಯಾಖ್ಯಾ ದೇವತಾಶ್ಚ ಪ್ರಜಾಪತಿಃ .
ಮಿತ್ರಸಂಜ್ಞಶ್ಚ ವರ್ತಂತೇ ಪ್ರಾಣೇ ಸೂತ್ರಾತ್ಮಸಂಜ್ಞಿತಃ .. 8..
ಹಿರಣ್ಯಗರ್ಭೋ ಭಗವಾನಂತಃಕರಣಸಂಜ್ಞಿತೇ .
ತದವಸ್ಥಾಪ್ರಭೇದೇಷು ಚಂದ್ರಮಾ ಮನಸಿ ಸ್ಥಿತಃ .. 9..
ಬುದ್ಧೌ ಬೃಹಸ್ಪತಿರ್ವಿಪ್ರಾಃ ಸ್ಥಿತಃ ಕಾಲಾಗ್ನಿರುದ್ರಕಃ .

ಅಹಂಕಾರೇ ಶಿವಶ್ಚಿತ್ತೇ ರೋಮಸು ಕ್ಷುದ್ರದೇವತಾಃ .. 10..
ಭೂತಪ್ರೇತಾದಯಃ ಸರ್ವೇ ದೇಹಸ್ಯಾಸ್ಥಿಷು ಸಂಸ್ಥಿತಾಃ .
ಪಿಶಾಚಾ ರಾಕ್ಷಸಾಃ ಸರ್ವೇ ಸ್ಥಿತಾಃ ಸ್ನಾಯುಷು ಸರ್ವಶಃ .. 11..
ಮಜ್ಜಾಖ್ಯೇ ಪಿತೃಗಂಧರ್ವಾಸ್ತ್ವಙ್ಮಾಂಸರುಧಿರೇಷು ಚ .

ವರ್ತಂತೇ ತತ್ರ ಸಂಸಿದ್ಧಾ ದೇವತಾಃ ಸಕಲಾ ದ್ವಿಜಾಃ .. 12..
ತ್ರಿಮೂರ್ತೀನಾಂ ತುಯೋ ಬ್ರಹ್ಮಾ ತಸ್ಯ ಘೋರಾ ತನುರ್ದ್ವಿಜಾಃ .
ದಕ್ಷಿಣಾಕ್ಷಿಣಿ ಜಂತೂನಾಮಂತರ್ಭಾಗೇ ರವಿರ್ಬಹಿಃ .. 13..
ತ್ರಿಮೂರ್ತೀನಾಂ ತುಯೋ ಬ್ರಹ್ಮಾ ತಸ್ಯ ಶಾಂತಾ ತನುರ್ದ್ವಿಜಾಃ .
ವರ್ತತೇ ವಾಮನೇತ್ರಾಂತರ್ಭಾಗೇ ಬಾಹ್ಯೇ ನಿಶಾಕರಃ .. 14..
ತ್ರಿಮೂರ್ತೀನಾಂ ತುಯೋ ವಿಷ್ಣುಃ ಸ ಕಂಠೇ ವರ್ತತೇ ಸದಾ .

ತತ್ತುಲ್ಯಂ ತತ್ಪರಂ ಚಾಪಿ ನ ಕಿಂಚಿದಪಿ ವಿದ್ಯತೇ .. 21..

ಶ್ರುತಿಪಥಗಲಿತಾನಾಂ ಮಾನುಷಾಣಾಂ ತು ತಂತ್ರಂ

ಶ್ರುತಿಪಥನಿರತಾನಾಂ ತೇ ನ ಸಂಸೇವನೀಯಾಃ .
ಶ್ರುತಿಪಥಸಮಮಾರ್ಗೌ ನೈವ ಸತ್ಯಂ ಮಯೋತಂ .. 28..

ಹರಹರಿವಿಧಿಪೂಜಾ ಕೀರ್ತಿತಾ ಸರ್ವತಂತ್ರ
ಶ್ರುತಿಪಥನಿರತಾನಂಯದ್ವದುಕ್ತಾತು ಪೂಜಾ .

ಶ್ರುತಿಪಥಗಲಿತಾನಾಂಯದ್ವದುಕ್ತಾ ತು ಪೂಜಾ .

ಶ್ರುತಿಪಥಗಲಿತಾನಾಮೇವ ತಂತ್ರೋಕ್ತಪೂಜಾ

28 sanskritdocuments.org



ಸೂತಗೀತಾ

ಶ್ರುತಿಪಥನಿರತಾನಾಂ ಸರ್ವವೇದೋದಿತೈವ .. 29..

ಶ್ರುತಿಪಥಗಲಿತಾನಾಂ ಸರ್ವತಂತ್ರೇಷು ಲಿಂಗಂ
ಕಥಿತಮಖಿಲದುಃಖಧ್ವಂಸಧ್ವಂಸಕಂ ತತ್ರ ತತ್ರ .
ಶ್ರುತಿಪಥನಿರತಾನಾಂ ತತ್ಸದಾ ನೈವ ಧಾರ್ಯಂ
ಶ್ರುತಿರಪಿಮನುಜಾನಾಮಾಹ ಲಿಂಗಂ ವಿಶುದ್ಧಂ .. 30..

ಶಿವಾಗಮೋಕ್ತಾಶ್ರಮನಿಷ್ಠಮಾನವ-

ಸ್ತ್ರಿಪುಂಡ್ರಲಿಂಗಂ ತು ಸದೈವ ಧಾರಯೇತ್ .

ತದುಕ್ತತಂತ್ರೇಣ ಲಲಾಟಮಧ್ಯಮೇ
ಮಹಾದರೇಣೈವ ಸಿತೇನ ಭಸ್ಮನಾ .. 31..

ವಿಷ್ಣ್ವಾಗಮೋಕ್ತಾಶ್ರಮನಿಷ್ಠಮಾನವ-

ಸ್ತಥೈವ ಪುಂಡ್ರಾಂತರಮೂರ್ಧ್ವರೂಪಕಂ .

ತ್ರಿಶೂಲರೂಪಂ ಚತುರಶ್ರಮೇವ ವಾ
ಮೃದಾ ಲಲಾಟೇ ತು ಸದೈವ ಧಾರಯೇತ್ .. 32..

ಬ್ರಹ್ಮಾಗಮೋಕ್ತಾಶ್ರಮನಿಷ್ಠಮಾನವೋ
ಲಲಾಟಮಧ್ಯೇಽಪಿ ಚ ವರ್ತುಲಾಕೃತಿಂ .

ತದುಕ್ತಮಂತ್ರೇಣ ಸಿತೇನ ಭಸ್ಮನಾ
ಮೃದಾಽಥವಾ ಚಂದನಸ್ತು ಧಾರಯೇತ್ .. 33..

ಅಶ್ವತ್ಥಪತ್ರಸದೃಶಂ ಹರಿಚಂದನೇನ
ಮಧ್ಯೇಲಲಾಟಮತಿಶೋಭನಮಾದರೇಣ .

ಬುದ್ಧಾಗಮೇ ಮುನಿವರಾ ಯದಿ ಸಂಸ್ಕೃತಶ್ಚೇ-
ನ್ಮೃದ್ವಾರಿಣಾ ಸತತಮೇವ ತು ಧಾರಯೇಚ್ಚ .. 34..
ಊರ್ಧ್ವಪುಂಡ್ರತ್ರಯಂ ನಿತ್ಯಂ ಧಾರಯೇದ್ಭಸ್ಮನಾ ಮೃದಾ .

ಲಲಾಟೇ ಹೃದಯೇ ಬಾಹ್ವೋಶ್ಚಂದನೇನಾಥವಾ ನರಃ .. 35..
ಸಿತೇನ ಭಸ್ಮನಾ ತಿರ್ಯಕ್ತ್ರಿಪುಂಡ್ರಸ್ಯ ಚ ಧಾರಣಂ .

ಸರ್ವಾಗಮೇಷು ನಿಷ್ಠಾನಾಂ ತತ್ತನ್ಮಂತ್ರೇಣ ಶೋಭನಂ .. 36..

ಶಿವಾಗಮೇಷು ನಿಷ್ಠಾನಾಂ ಧಾರ್ಯಂ ತಿರ್ಯಕ್ತ್ರಿಪುಂಡ್ರಕಂ .

ಏಕಮೇವ ಸದಾ ಭೂತ್ಯಾ ನೈವ ಪುಂಡ್ರಾಂತರಂ ಬುಧಾಃ .. 37..
ವೇದಮಾರ್ಗೈಕನಿಷ್ಠಾನಾಂ ವೇದೋಕ್ತೇನೈವ ವರ್ತ್ಮನಾ .

ಲಲಾಟೇ ಭಸ್ಮನಾ ತಿರ್ಯಕ್ತ್ರಿಪುಂಡ್ರಂ ಧಾರ್ಯಮೇವ ಹಿ .. 38..

ಲಲಾಟೇ ಭಸ್ಮನಾ ತಿರ್ಯಕ್ತ್ರಿಪುಂಡ್ರಸ್ಯ ತು ಧಾರಣಂ .

ವಿನಾ ಪುಂಡ್ರಾಂತರಂಮೋಹಾದ್ಧಾರಯನ್ಪತತಿ ದ್ವಿಜಃ .. 39..
ವಿಷ್ಣ್ವಾಗಮಾದಿತಂತ್ರೇಷು ದೀಕ್ಷಿತಾನಾಂ ವಿಧೀಯತೇ .

sUtagItA.pdf 29



ಸೂತಗೀತಾ

ಶಂಖಚಕ್ರಗದಾಪೂರ್ವೈರಂಕನಂ ನಾನ್ಯದೇಹಿನಾಂ .. 40..

ದೀಕ್ಷಿತಾನಾಂ ತು ತಂತ್ರೇಷು ನರಾಣಾಮಂಕನ ದ್ವಿಜಾಃ .
ಉಪಕಾರಕಮೇವೋಕ್ತಂ ಕ್ರಮೇಣ ಮುನಿಪುಂಗವಾಃ .. 41..
ಪುಂಡ್ರಾಂತರಸ್ಯ ತಂತ್ರೇಷು ಧಾರಣಂ ದೀಕ್ಷಿತಸ್ಯ ತು .
ಉಪಕಾರಕಮೇವೋಕ್ತಂ ಕ್ರಮೇಣ ಮುನಿಪುಂಗವಾಃ .. 42..
ವೇದಮಾರ್ಗೈಕನಿಷ್ಠಸ್ತು ಮೋಹೇನಾಪ್ಯಂಕಿತೋ ಯದಿ .

ಪತತ್ಯೇವ ನ ಸಂದೇಹಸ್ತಥಾ ಪುಂಡ್ರಾಂತರಾದಪಿ .. 43..

ನಾಂಕನಂ ವಿಗ್ರಹೇ ಕುರ್ಯಾದ್ವೇದಪಂಥಾನಮಾಶ್ರಿತಃ .
ಪುಂಡ್ರಾಂತರಂ ಭ್ರಮಾದ್ವಾಪಿ ಲಲಾಟೇ ನ ಧಾರಯೇತ್ .. 44..

ತಂತ್ರೋಕ್ತೇನ ಪ್ರಕಾರೇಣ ದೇವತಾ ಯಾ ಪ್ರತಿಷ್ಠಿತಾ .

ಸಾಽಪಿ ವಂದ್ಯಾ ಸುಸೇವ್ಯಾ ಚ ಪೂಜನೀಯಾ ಚ ವೈದಿಕೈಃ .. 45..
ಶುದ್ಧಮೇವ ಹಿ ಸರ್ವತ್ರ ದೇವತಾರೂಪಮಾಸ್ತಿಕಾಃ .
ತತ್ತತ್ತಂತ್ರೋಕ್ತಪೂಜಾ ತು ತಂತ್ರನಿಷ್ಠಸ್ಯ ಕೇವಲಂ .. 46..

ತಂತ್ರೇಷು ದೀಕ್ಷಿತೋ ಮರ್ತ್ಯೋ ವೈದಿಕಂ ನ ಸ್ಪೃಶೇತ್ಸದಾ .

ವೈದಿಕಶ್ಚಾಪಿ ತಂತ್ರೇಷು ದೀಕ್ಷಿತಂ ನ ಸ್ಪೃಶೇತ್ಸದಾ .. 47..

ರಾಜಾ ತು ವೈದಿಕಾನ್ಸರ್ವಾಂಸ್ತಾಂತ್ರಿಕಾನಖಿಲಾನಪಿ .

ಅಸಂಕೀರ್ಣತಯಾ ನಿತ್ಯಂ ಸ್ಥಾಪಯೇನ್ಮತಿಮತ್ತಮಾಃ .. 48..
ಅನ್ನಪಾನಾದಿಭಿರ್ವಸ್ತ್ರೈಃ ಸರ್ವಾನ್ ರಾಜಾಽಭಿರಕ್ಷಯೇತ್ .

ವೈದಿಕಾಂಸ್ತು ವಿಶೇಷೇಣ ಜ್ಞಾನಿನಂ ತು ವಿಶೇಷತಃ .. 49..
ಮಹಾದೇವಸಮೋ ದೇವೋ ಯಥಾ ನಾಸ್ತಿ ಶ್ರುತೌ ಸ್ಮೃತೌ .
ತಥಾ ವೈದಿಕತುಲ್ಯಸ್ತು ನಾಸ್ತಿ ತಂತ್ರಾವಲಂಬಿಷು .. 50..
ಶಿವಜ್ಞಾನಸಮಂ ಜ್ಞಾನಂಯಥಾ ನಾಸ್ತಿ ಶ್ರುತೌ ಸ್ಮೃತೌ .
ತಥಾ ವೈದಿಕತುಲ್ಯಸ್ತು ನಾಸ್ತಿ ತಂತ್ರಾವಲಂಬಿಷು .. 51..
ಯಥಾ ವಾರಾಣಸೀ ತುಲ್ಯಾ ಪುರೀ ನಾಸ್ತಿ ಶ್ರುತೌ ಸ್ಮೃತೌ .
ತಥಾ ವೈದಿಕತುಲ್ಯಸ್ತು ನಾಸ್ತಿ ತಂತ್ರಾವಲಂಬಿಷು .. 52..
ಷಡಕ್ಷರೋಸಮೋ ಮಂತ್ರೋ ಯಥಾ ನಾಸ್ತಿ ಶ್ರುತೌ ಸ್ಮೃತೌ .
ತಥಾ ವೈದಿಕತುಲ್ಯಸ್ತು ನಾಸ್ತಿ ತಂತ್ರಾವಲಂಬಿಷು .. 53..
ಯಥಾ ಭಾಗೀರಥೀತುಲ್ಯಾ ನದೀ ನಾಸ್ತಿ ಶ್ರುತೌ ಸ್ಮೃತೌ .
ತಥಾ ವೈದಿಕತುಲ್ಯಸ್ತು ನಾಸ್ತಿ ತಂತ್ರಾವಲಂಬಿಷು .. 54..
ಓದನೇನ ಸಮಂ ಭೋಜ್ಯಂ ಯಥಾ ಲೋಕೇ ನ ವಿದ್ಯತೇ .
ತಥಾ ವೈದಿಕತುಲ್ಯಸ್ತು ನಾಸ್ತಿ ತಂತ್ರಾವಲಂಬಿಷು .. 55..

30 sanskritdocuments.org



ಸೂತಗೀತಾ

ದೇವದೇವೋ ಮಹಾದೇವೋ ಯಥಾ ಸರ್ವೈಃ ಪ್ರಪೂಜ್ಯತೇ .
ತಥೈವ ವೈದಿಕೋ ಮರ್ತ್ಯಃ ಪೂಜ್ಯಃ ಸರ್ವಜನೈರಪಿ .. 56..

ಆದಿತ್ಯೇನ ವಿಹೀನಂ ತು ಜಗದಂಧಂಯಥಾ ಭವೇತ್ .

ತಥಾ ವೈದಿಕಹೀನಂ ತು ಜಗದಂಧಂ ನ ಸಂಶಯಃ .. 57..
ಪ್ರಾಣೇಂದ್ರಿಯಾದಿಹೀನಂ ತು ಶರೀರಂ ಕುಣಪಂಯಥಾ .

ತಥಾ ವೈದಿಕಹೀನಂ ತು ಜಗದ್ವ್ಯರ್ಥಂ ನ ಸಂಶಯಃ .. 58..
ಅಹೋ ವೈದಿಕಮಾಹಾತ್ಮ್ಯಂ ಮಯಾ ವಕ್ತುಂ ನ ಶಕ್ಯತೇ .
ವೇದ ಏವ ತು ಮಾಹಾತ್ಮ್ಯಂ ವೈದಿಕಸ್ಯಾಬ್ರವೀನ್ಮುದಾ .. 59..

ಸ್ಮೃತಯಶ್ಚ ಪುರಾಣಾನಿ ಭಾರತಾದೀನಿ ಸುವ್ರತಾಃ .
ವೈದಿಕಸ್ಯ ತು ಮಾಹಾತ್ಮ್ಯಂ ಪ್ರವದಂತಿ ಸದಾ ಮುದಾ .. 60..

ವೇದೋಕ್ತಂ ತಾಂತ್ರಿಕಾಃ ಸರ್ವೇ ಸ್ವೀಕುರ್ವಂತಿ ದ್ವಿಜರ್ಷಭಾಃ .
ನೋಪಜೀವಂತಿ ತಂತ್ರೋಕ್ತಂ ವೇದ ಸಾಕ್ಷಾತ್ಸನಾತನಃ .. 61..
ಇತ್ಯುಕ್ತ್ವಾ ಭಗವಾನ್ಸೂತಃ ಸ್ವಗುರುಂ ವ್ಯಾಸಸಂಜ್ಞಿತಂ .

ಸ್ಮೃತ್ವಾ ಭಕ್ತ್ಯಾ ವಶೋ ಭೂತ್ವಾ ಪಪಾತ ಭುವಿ ದಂಡವತ್ .. 62..

ಅಸ್ಮಿನ್ನವಸರೇ ಶ್ರೀಮಾನ್ಮುನಿಃ ಸತ್ಯವತೀಸುತಃ .
ಶಿಷ್ಯಸ್ಮೃತ್ಯಂಕುಶಾಕೃಷ್ಟಸ್ತತ್ರೈವಾಽಽವಿರಭೂತ್ಸ್ವಯಂ .. 63..

ತಂ ದೃಷ್ಟ್ವಾ ಮುನಯಃ ಸರ್ವೇ ಸಂತೋಷಾದ್ಗದ್ಗದಸ್ವರಾಃ .
ನಿಶ್ಚೇಷ್ಟಾ ನಿತರಾಂ ಭೂಮೌ ಪ್ರಣಮ್ಯ ಕರುಣಾನಿಧಿಂ .. 64..

ಸ್ತೋತ್ರೈಃ ಸ್ತುತ್ವಾ ಮಹಾತ್ಮಾನಂ ವ್ಯಾಸಂ ಸತ್ಯವತೀಸುತಂ .

ಪೂಜಯಾಮಾಸುರತ್ಯರ್ಥಂ ವನ್ಯಪುಷ್ಪಫಲಾದಿಭಿಃ .. 65..
ಭಗವಾನಪಿ ಸರ್ವಜ್ಞಃ ಕರುಣಾಸಾಗರಃ ಪ್ರಭುಃ .
ಉವಾಚ ಮಧುರಂ ವಾಕ್ಯಂ ಮುನೀನಾಲೋಕ್ಯ ಸುವ್ರತಾನ್ .. 66..

ವ್ಯಾಸ ಉವಾಚ -

ಶಿವಮಸ್ತು ಮುನೀಂದ್ರಾಣಾಂ ನಾಶಿವಂ ತು ಕದಾಚನ .

ಅಹೋ ಭಾಗ್ಯಮಹೋ ಭಾಗ್ಯಂ ಮಯಾ ವಕ್ತುಂ ನ ಶಕ್ಯತೇ .. 67..
ಶ್ರೂಯತಾಂ ಮುನಯಃ ಸರ್ವೇ ಭಾಗ್ಯವಂತಃ ಸಮಾಹಿತಾಃ .
ಪ್ರಸಾದಾದೇವ ರುದ್ರಸ್ಯ ಪ್ರಭೋಃ ಕಾರುಣಿಕಸ್ಯ ಚ .. 68..

ಪುರಾಣಾನಾಂ ಸಮಸ್ತಾನಾಮಹಂ ಕರ್ತಾ ಪುರಾಽಭವಂ .

ಮತ್ಪ್ರಸಾದಾದಯಂ ಸೂತಸ್ತ್ವಭವದ್ರುದ್ರವಲ್ಲಭಃ .. 69..
ರುದ್ರಸ್ಯಾಽಽಜ್ಞಾಬಲಾದೇವ ಪ್ರಭೋಃ ಕಾರುಣಿಕಸ್ಯ ಚ .

ಪುರಾಣಸಂಹಿತಕರ್ತಾ ದೇಶಿಕಶ್ಚಾಭವದ್ಭೃಶಂ .. 70..

sUtagItA.pdf 31



ಸೂತಗೀತಾ

ಪುರಾ ಕೃತೇನ ಪುಣ್ಯೇನ ಭವಂತೋಽಪೀಶ್ವರಾಜ್ಞಯಾ .

ಸೂತಾದಸ್ಮಾಚ್ಛ್ರುತೇರರ್ಥಂ ಶ್ರುತವಂತೋ ಯಥಾತಥಂ .. 71..

ಕೃತಾರ್ಥಾಶ್ಚ ಪ್ರಸಾದಶ್ಚ ರೌದ್ರಃ ಕಿಂ ನ ಕರಿಷ್ಯತಿ .

ಆಜ್ಞಯಾ ಕೇವಲಂ ಶಂಭೋರಹಂ ವೇದಾರ್ಥವೇದನೇ .. 72..
ಸಂಪೂರ್ಣಃ ಸರ್ವವೇದಾಂತವಾಕ್ಯಾನಾಮರ್ಥನಿಶ್ಚಯೇ .
ಸಮರ್ಥಶ್ಚ ನಿಯುಕ್ತಶ್ಚ ಸೂತ್ರಾರಂಭಕೃತೇಽಪಿ ಚ .. 73..

ಆಜ್ಞಯಾ ದೇವದೇವಸ್ಯ ಭವತಾಮಪಿಯೋಗಿನಾಂ .

ಜ್ಞಾನೇ ಗುರುಗುರುಶ್ಚಾಹಮಭವಂ ಮುನಿಪುಂಗವಾಃ .. 74..
ಭವಂತೋಽಪಿ ಶಿವಜ್ಞಾನೇ ವೇದಸಿದ್ಧೇ ವಿಶೇಷತಃ .
ಭಕ್ತ್ಯಾ ಪರಮಯಾಯುಕ್ತಾ ನಿಷ್ಠಾ ಭವತ ಸರ್ವದಾ .. 75..

ಇತ್ಯುಕ್ತ್ವಾ ಭಗವಾನ್ ವ್ಯಾಸಃ ಸ್ವಶಿಷ್ಯಂ ಸೂತಮುತ್ತಮಂ .

ಉತ್ಥಾಪ್ಯಾಽಽಲಿಂಗ್ಯ ದೇವೇಶಂ ಸ್ಮೃತ್ವಾ ನತ್ವಾಽಗಮದ್ಗುರುಃ .. 76..
ಪುನಶ್ಚ ಸೂತಃ ಸರ್ವಜ್ಞಃ ಸ್ವಶಿಷ್ಯಾನವಲೋಕ್ಯ ಚ .

ಪ್ರಾಹ ಗಂಭೀರಯಾ ವಾಚಾ ಭವತಾಂ ಶಿವಮಸ್ತ್ವಿತಿ .. 77..

ಮಯೋಕ್ತಾ ಪರಮಾ ಗೀತಾ ಪಠಿತಾ ಯೇನ ತಸ್ಯ ತು .
ಆಯುರಾರೋಗ್ಯಮೈಶ್ವರ್ಯಂ ವಿಜ್ಞಾನಂ ಚ ಭವಿಷ್ಯತಿ .. 78..

ಶಿವಪ್ರಸಾದಃ ಸುಲಭೋ ಭವಿಷ್ಯತಿ ನ ಸಂಶಯಃ .
ಗುರುತ್ವಂ ಚ ಮನುಷ್ಯಾಣಾಂ ಭವಿಷ್ಯತಿ ನ ಸಂಶಯಃ .. 79..
ವಿದ್ಯಾರೂಪಾಯಾ ಶಿವಾ ವೇದವೇದ್ಯಾ
ಸತ್ಯಾನಂದಾನಂತಸಂವಿತ್ಸ್ವರೂಪಾ .

ತಸ್ಯಾ ವಾಚಃ ಸರ್ವಲೋಕೈಕ ಮಾತು-
ರ್ಭಕ್ತ್ಯಾ ನಿತ್ಯಂ ಚಂಬಿಕಾಯಾಃ ಪ್ರಸಾದಾತ್ .. 80..

ಗುರುಪ್ರಸಾದಾದಪಿ ಸುವ್ರತಾ ಮಯಾ
ಶಿವಪ್ರಸಾದಾದಪಿ ಚೋತ್ತಮೋತ್ತಮಾತ್ .

ವಿನಾಯಕಸ್ಯಾಪಿ ಮಹಾಪ್ರಸಾದಾತ್
ಷಡಾನನಸ್ಯಾಪಿ ಮಹಾಪ್ರಸಾದಾತ್ .. 81..

ಯಜ್ಞವೈಭವಸಮಾಹ್ವಯಃ ಕೃತಃ
ಸರ್ವವೇದಮಥನೇನ ಸತ್ತಮಾಃ .
ಅತ್ರ ಮುಕ್ತಿರಪಿ ಶೋಭನಾ ಪರಾ
ಸುಸ್ಥಿತೈವ ನ ಹಿ ತತ್ರ ಸಂಶಯಃ .. 82..
ಯಜ್ಞವೈಭವಸಮಾಹ್ವಯಂ ಪರಂ
ಖಂಡಮತ್ರ ವಿಮಲಂ ಪಠೇನ್ನರಃ .

32 sanskritdocuments.org



ಸೂತಗೀತಾ

ಸತ್ಯಬೋಧಸುಖಲಕ್ಷಣಂ
ಸತ್ಯಮೇವಝಟಿತಿ ಪ್ರಯಾತಿ ಹಿ .. 83..

ಮದುಕ್ತಸಂಹಿತಾ ಪರಾ ಸಮಸ್ತದುಃಖಹಾರಿಣೀ
ನರಸ್ಯ ಮುಕ್ತಿದಾಯಿನೀ ಶಿವಪ್ರಸಾದಕಾರಿಣೀ .
ಸಮಸ್ತವೇದಸಾರತಃ ಸುನಿರ್ಮಿತಾಽತಿಶೋಭನಾ
ಮಹತ್ತರಾನುಭೂತಿಮದ್ಭಿರಾದೃತಾ ನ ಚಾಪರೈಃ .. 84..
ಮದುಕ್ತಸಂಹಿತಾ ತು ಯಾ ತಯಾ ವಿರುದ್ಧಮಸ್ತಿ ಚೇ-
ದನರ್ಥಕಂ ಹಿ ತದ್ಬುಧಾ ವಚಃ ಪ್ರಯೋಜನಾಯ ನ .

ಶ್ರುತಿಪ್ರಮಾಣರೂಪಿಣೀ ಸುಸಂಹಿತಾ ಮಯೋದಿತಾ
ಶ್ರುತಿಪ್ರಮಾಣಮೇವ ಸಾ ಮಹಾಜನಸ್ಯ ಸಂತತಂ .. 85..

ಮದುಕ್ತಸಂಹಿತಾಮಿಮಾಮತಿಪ್ರಿಯೇಣ ಮಾನವಃ
ಪಠನ್ನ ಯಾತಿ ಸಂಸೃತಿಂ ಪ್ರಯಾತಿ ಶಂಕರಂ ಪರಂ .

ಅತಶ್ಚ ಶೋಭನಾಮಿಮಾಮಹರ್ನಿಶಂ ಸಮಾಹಿತಃ
ಶ್ರುತಿಪ್ರಮಾಣವತ್ಪಠೇದತಂದ್ರಿತಃ ಸ್ವಮುಕ್ತಯೇ .. 86..
ಪುರಾಣಸಂಹಿತಾಮಿಮಾಮತಿಪ್ರಿಯೇಣಯಃ ಪುಮಾನ್
ಶ್ರುಣೋತಿ ಸಂಸೃತಿಂ ಪುನರ್ನಯಾತಿಯಾತಿ ಶಂಕರಂ .

ಪರಾನುಭೂತಿರದ್ವಯಾ ವಿಜಾಯತೇ ಚ ತಸ್ಯ ಸಾ
ಶಿವಾ ಚ ವಾಚಿ ನೃತ್ಯತಿ ಪ್ರಿಯೇಣ ಶಂಕರೋಽಪಿ ಚ .. 87..

ಸತ್ಯಪೂರ್ಣಸುಖಬೋಧಲಕ್ಷಣಂ
ತತ್ತ್ವಮರ್ಥವಿಭವಂ ಸನಾತನಂ .

ಸತ್ಸ್ವರೂಪಮಶುಭಾಪಹಂ ಶಿವಂ
ಭಕ್ತಿಗಮ್ಯಮಮಲಂ ಸದಾ ನುಮಃ .. 88..
ಯಾಽನುಭೂತಿರಮಲಾ ಸದೋದಿತಾ
ವೇದಮಾನನಿರತಾ ಶುಭಾವಹಾ .

ತಾಮತೀವ ಸುಖದಾಮಹಂ ಶಿವಾಂ
ಕೇಶವಾದಿಜನಸೇವಿತಾಂ ನುಮಃ .. 89..
ವೇದಪದ್ಮನಿಕರಸ್ಯ ಭಾಸ್ಕರಂ
ದೇವದೇವಸದೃಶಂ ಘೃಣಾನಿಧಿಂ .

ವ್ಯಾಸಮಿಷ್ಟಫಲದಂ ಗುರುಂ ನುಮಃ
ಶೋಕಮೋಹವಿಷರೋಗಭೇಷಜಂ .. 90..

ಯೇ ವೇದವೇದಾಂತಧನಾ ಮಹಾಜನಾಃ
ಶಿವಾಭಿಮಾನೈಕನಿರಸ್ತಕಿಲ್ಬಿಷಾಃ .

sUtagItA.pdf 33



ಸೂತಗೀತಾ

ನಮಾಮಿ ವಾಚಾ ಶಿರಸಾ ಹೃದಾ ಚ ತಾನ್
ಭವಾಹಿವೇಗಸ್ಯ ನಿವಾರಕಾನಹಂ .. 91..

..ಇತಿ ಶ್ರೀಸ್ಕಾಂದಪುರಾಣೇ ಸೂತಸಂಹಿತಾಯಾಂ ಚತುರ್ಥಸ್ಯ
ಯಜ್ಞವೈಭವಖಂಡಸ್ಯೋಪರಿಭಾಗೇ ಸೂತಗೀತಾಯಾಂ
ಸರ್ವವೇದಾಂತಸಂಗ್ರಹೋ ನಾಮಾಷ್ಟಮೋಽಧ್ಯಾಯಃ .. 8..

ಸೂತಗೀತಾ ಸಮಾಪ್ತಾ .
ಓಂ ತತ್ಸತ್
Encoded and proofread by Sunder Hattangadi

sUtagItA

pdf was typeset on September 17, 2023

Please send corrections to sanskrit@cheerful.com

34 sanskritdocuments.org


	Document Information
	Document Text
	Document Credits

